
ᐃᖃᓗᐃᑦ ᓄᓇᓕᐸᐅᔭᖓᑦ 

ᐃᑉᐳᕈ 24, 2018ᖑᑎᓪᓗᒍ 6:00ᒥ ᐅᓄᓴᒃᑯᑦ 

ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᕕᖏᓂ 

 

ᑲᑎᒪᔩᑦ ᐅᐸᑦᓯᒪᔪᑦ 

ᒪᐃᔭ ᒫᑕᓕ ᕆᑦᐳᓐ (ᐅᖄᓚᐅᑎᒃᑯᑦ ᑲᑎᒪᖃᑕᐅᔪᖅ)  

ᒪᐃᔭᐅᑉ ᑐᖏᓕᐊ ᕉᒪᐃᓐ ᓯᑏᕕᓐᓴᓐ 

ᑲᑎᒪᔨ ᑯᑑᓚ ᒪᑦᓵᓯ 

ᑲᑎᒪᔨ ᔭᐃᓯᓐ ᕈᓵᓐ 

ᑲᑎᒪᔨ ᑎᐅᕆ ᑖᐱᓐ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᓴᐃᒪᓐ ᓇᑖᖅ 

 

ᐅᐸᑦᓯᒪᓐᖏᑦᑐᑦ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᑲᐃᔪᓪ ᓯᐊᐳᑦ 

 

ᐊᓪᓚᕕᒻᒥᐅᑕᑦ ᐅᐸᑦᓯᒪᖃᑕᐅᔪᑦ 

ᐄᒥ ᐃᐅᓪᒍᔅᒪ, ᐊᐅᓚᑦᑎᔨᒻᒪᕆᐅᑲᐃᓐᓇᕐᑐᖅ 

ᔩᓂ ᐄᓯᒪᐃᓕ, ᑐᓵᔨ/ᑐᑭᓕᐅᕆᔨ    

ᑖᐊᒥ ᐅᓐᔅ−ᑐᐊᕌᓐ, ᓯᕗᓕᕐᑏᑦ ᐃᑲᔪᕐᑎᖓᑦ    

ᒥᓯᐅᓪ ᐋᒻᔅᑐᕌᖕ, ᐸᕐᓇᐃᔨ  

 

ᑐᑦᓯᐊᕐᓂᖅ 

 

ᑲᑎᒪᔨ ᓇᑖᖅ ᑲᑎᒪᓂᖕᒥᑦ ᒪᑐᐃᖅᓯᓪᓗᓂ ᑐᑦᓯᐊᕐᓂᒃᑯᑦ 6:00ᒨᖅᑎᓪᓗᒍ ᐅᓐᓄᓴᒃᑯᑦ. 

 

ᐸᑎᒻᒥᑎᑕᐅᓗᑎᑦ ᐊᖏᖅᑎᑕᐅᔪᑦ 

 

ᐱᑕᖃᖏᑦᑐᖅ 

 

ᑲᑎᒪᔾᔪᑎᑦᓴᑦ ᓈᒻᒪᒋᔭᐅᓂᖏᑦ  

  

ᐱᖁᔨᕗᖔᕈᑦ ᓈᓴᐅᑎᓕᒃ 18-142 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ 

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ 

 

ᓈᒻᒪᒋᔭᐅᖁᓪᓗᒋᑦ ᑲᑎᒪᔾᔪᑎᑦᓴᑦ ᑕᐃᒪᐃᓕᖓᑎᓪᓗᒋᑦ. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

1. ᑲᑎᒪᔾᔪᑎᒥᓃᑦ 

  

 ᐱᑕᖃᓐᖏᑦᑐᖅ 

 

2. ᐃᒻᒥᒧᑦ ᑲᑎᒪᔨᐅᓂᕐᒧᓪᓗ ᐊᐳᕈᑎᖃᕈᑎᖕ ᓇᓗᓇᐃᕐᓯᓂᖅ 

  

 ᐱᑕᖃᓐᖏᑦᑐᖅ  

 

3. ᐅᓂᒃᑳᕆᐊᕐᑐᖅᓯᒪᔪᑦ 

 

a) ᕈᐃᔭᓪ ᑲᓇᐃᑎᐊᓐ ᐸᓖᓯᒃᑯᑦ 

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ, ᐊᐅᓚᑦᑎᔨᒻᒪᕆᐅᔪᖅ ᐃᖃᓗᓐᓂ ᐸᓖᓯᒃᑯᓄᑦ 

ᓇᓗᓇᐃᕐᓯᓚᐅᕐᑐᖅ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐱᒋᐊᓚᐅᕋᒥ ᐃᖅᑲᓇᐃᔮᒥᓂ ᐃᑉᐳᕈ 4, 

2018ᖑᑎᓪᓗᒍ ᐊᒻᒪ ᐅᓂᒃᑳᕐᑐᓂ ᐃᖅᑲᓇᐃᔮᕆᓯᒪᔭᖏᓂᑦ ᓇᒥᑐᐃᓐᓇᖅ.     

 

ᑐᑭᓯᓯᒪᓂᕋᕐᑐᓂ ᐃᓚᖓ ᐊᑲᐃᓪᓕᐅᕈᑕᐅᕙᒻᒪᑕ ᑐᓴᐅᒪᖃᑦᑕᐅᑎᓐᖏᓗᐊᕐᓂᖏᑕ ᐸᓖᓯᒃᑯᑦ 

ᓄᓇᓕᐸᐅᔭᒃᑯᓪᓗ.  ᐊᑑᑎᖃᕐᑐᒻᒪᕆᐅᓱᕆᓪᓗᓂᐅᖕ ᑐᓴᐅᒪᖃᑦᑕᐅᑎᒋᐊᖃᕐᓂᖅ ᐊᒻᒪ 

ᓯᕗᓪᓕᐅᑎᒍᒪᓂᕋᕐᑐᓂᐅᖕ ᐅᐱᓐᓇᕋᓂ ᐊᑐᓐᖏᑉᐸᑦ, ᐃᖅᑲᓇᐃᔮᒥᓂᖕ ᐱᑦᓯᐊᕈᓐᓇᔾᔮᖏᒻᒪᓐ.  

ᑲᑎᒪᔩᑦ ᖃᐅᔨᒪᒋᐊᖃᕐᒥᒻᒪᑕ ᖃᓄᐃᓕᐅᕐᑐᖃᕐᐸᒻᒪᖔᑦ ᓄᓇᑦᑎᓂ ᐸᓖᓯᒃᑯᓃᓐᖔᕐᑐᓂᑦ ᐊᒻᒪ 

ᑕᒪᒃᑮᖕ ᑐᓴᐅᒪᖃᑦᑕᐅᑎᑦᓯᐊᕐᐸᑕ ᐊᑲᐅᓂᕐᓴᐅᒻᒪᓐ; ᓯᕗᒧᐊᕐᐸᓪᓕᐊᓗᑕ 

ᑐᓴᐅᒪᑎᑦᓯᓯᐊᕐᓂᐊᕐᓂᕋᕐᑐᖅ.     

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᐅᓂᒃᑳᕆᓪᓗᓂᒋᑦ ᐅᓂᒃᑳᖁᑎᖏᑦ ᓇᓗᓇᐃᕐᑐᓂᒋᓪᓗ 

ᐱᓂᕐᓗᑦᑐᒥᓃᑦ ᓈᓴᕐᑕᐅᖃᑦᑕᕐᓂᖏᑦ ᐃᖅᑲᓇᐃᔮᖑᒐᔪᑦᑐᑦ.  ᐅᖄᓚᕕᐅᒐᔪᒻᒪᑕ ᐃᑲᔪᕐᑕᐅᔪᒪᔪᓂᑦ 

ᑕᐃᒫᑦᓴᐃᓐᓇᐅᖏᓐᓇᕐᑐᖅ ᐊᕐᕌᒍᓂ ᐱᖓᓱᓂ, ᑕᒪᓐᓇᓗ ᒫᓐᓇᒧᑦ ᑕᐃᒪᐃᑐᐃᓐᓇᕐᑐᖅ 

ᐊᕐᕌᒍᑦᑎᓂ.       

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᓇᓗᓇᐃᕐᓯᓪᓗᓂ ᐅᓂᒃᑳᖏᑦ ᐅᔾᔨᕐᓇᕐᖓᑕ ᐊᒥᓱᕈᕐᐹᓪᓕᕐᓯᒪᔪᑦ 

ᑎᒍᔭᐅᓯᒪᕙᑦᑐᑦ ᑕᐃᒪᓐᖓᑦ ᕕᐊᑖᕐᕕᒃ ᕙᐃᓂᑖᕐᕕᓪᓗ ᒪᑐᐃᓚᐅᕐᓯᒪᒻᒪᑦ.  ᓇᓗᓇᐃᕐᑐᓂᐅᖕ 

ᐅᖄᓚᕕᐅᕙᓐᓂᖏᑦ ᐃᑲᔪᕐᑕᐅᔪᒪᔪᓄᑦ ᑎᒍᔭᐅᔪᑐᐊᖑᕙᓐᖏᒻᒪᑕ, ᐱᖃᓯᐅᔾᔭᐅᒻᒥᔪᑦ ᐃᒥᐊᓗᖕᒥᑦ 

ᓂᐅᕕᖃᑦᑕᖅᑐᑦ.  ᐃᒥᐊᓗᖕᒥᑦ ᓂᐅᕕᐊᑦᓴᖃᕐᐸᒻᒪᑕ ᓄᓇᑦᑎᓂ ᑲᔪᓯᑐᐃᓐᓇᕐᓂᐊᕐᑐᖅ 

ᓂᐅᕕᕈᒪᕙᑦᑐᓄᑦ ᐃᒥᐊᓗᓪᓚᕆᓐᓂᑦ ᐊᓕᒍᕐᓂᑦ.  ᐊᒥᓱᕈᕐᐹᓪᓕᖅᓯᒪᓕᕐᑐᑦ ᑭᒃᑯᑐᐃᓐᓇᑦ 

ᓂᐅᕕᕐᐸᑦᑐᑦ ᕕᐊᒥᖕ ᕙᐃᓂᒥᓪᓗ ᐊᑭᑭᓐᓂᕐᓴᐅᓂᖓᓄᑦ ᕕᐊᑖᕐᕕᒻᒥᑦ.  ᓇᓗᓇᐃᕐᓯᓪᓗᓂ 

ᑭᖑᓪᓕᕐᒥ ᓇᓗᓇᐃᕐᓯᒪᓂᕐᓴᓂᑦ ᐅᓂᒃᑳᓕᐅᓛᕋᒥ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ 

ᑕᖅᑭᕆᓛᕐᑕᑎᓂ.   

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᑲᑎᒪᖃᑎᖃᒃᑲᓂᓛᕈᒪᒻᒪᓐ ᑕᖅᑭᕆᓛᕐᑕᑎᓐᓂ ᒪᐃᔭ ᕆᑦᐳᓐᒥᑦ 

ᐊᓯᖏᓂᓪᓗ ᓄᓇᓕᐸᐅᔭᒃᑯᑦ ᑲᑎᒪᔨᖏᓂᑦ ᐅᐸᖃᑕᐅᔪᒪᔪᓂᑦ, ᓄᓇᓕᐸᐅᔭᒃᑯᑦ ᑲᑎᔨᖏᑦᑕ 

ᓯᕗᓪᓕᐅᑎᒍᒪᔭᖏᓂᑦ ᐸᓖᓯᒃᑯᓄᑦ ᑲᒪᒋᔭᐅᖁᓗᐊᓐᖑᐊᕐᑕᖏᓂᑦ ᐊᕐᕌᒎᓂᐊᕐᑐᒥ ᑐᑭᓯᔪᒪᓂᐊᕋᒥ.  

ᑲᑎᒪᔪᓂᑦ ᑐᓴᕐᑕᖏᑦ ᐊᑐᖅᑕᐅᒐᔭᕐᖓᑕ ᐃᖅᑲᓇᐃᔮᑦᓴᖏᓐᓄᑦ ᐸᕐᓇᐅᑎᓕᐊᕆᓗᒋᑦ 

ᑐᕌᒐᕆᔭᐅᖁᔭᐅᔪᑦ ᑲᔪᓯᑎᑕᐅᔪᓐᓇᕐᓂᐊᕐᖓᑕ.     

 

ᑲᑎᒪᔨ ᐸᐸᑦᓯ ᖁᔭᓐᓇᒦᕐᑐᓂ ᐸᓖᓯᒃᑯᑦ ᐊᖏᔪᖅᑳᖓᓂᑦ ᑐᓴᕐᑎᑦᓯᓐᖑᐊᑕᕐᓯᓐᓇᕐᖓᑦ 

ᖃᓄᐃᓕᖓᓕᕐᒪᖔᑕ ᐊᒻᒪ ᐃᖅᑲᓇᐃᔭᖃᑎᖃᕈᒪᓂᖓᓂᖕ ᓄᓇᓕᐸᐅᔭᒃᑯᑦ ᑲᑎᒪᔨᖏᓂᑦ.  

ᓇᓗᓇᐃᕐᓯᓪᓗᓂ ᐅᔾᔨᕐᓇᕐᖓᑦ ᐊᓯᔾᔨᕐᓯᒪᓕᕆᐊᖓ ᓄᓇᑦᑎᓂ ᓂᐅᕕᕐᕕᖃᓕᕐᑎᓪᓗᒍ ᕕᐊᓂᑦ 

ᕙᐃᓂᓂᓪᓗ ᐊᒻᒪ ᑕᐃᒫᑦᓴᐃᓐᓇᐅᓂᐊᕐᒪᖔᑦ ᐋᖓᔾᔮᕐᓇᕐᑐᑦ ᓱᐴᖅᑐᒐᐃᑦ ᐊᔪᕐᓇᕈᓐᓃᕐᑎᑕᐅᑉᐸᑕ.  

ᐊᐱᕆᓪᓗᓂ ᐸᕐᓇᑦᓯᒪᒻᒪᖔᑕ ᒪᓕᒐᕐᑎᒍᑦ ᐊᔪᕐᓇᕈᓃᕐᑎᑕᐅᓂᐊᕐᑎᓪᓗᒋᑦ ᐋᖓᔮᕐᓇᕐᑐᑦ, ᖃᓄᖅ 

ᓂᕆᐅᓇᖅᐸ, ᐊᒻᒪ ᖃᓄᖅ ᓄᓇᖅᑲᑎᑦᑎᓂᑦ ᖃᐅᔨᒃᑲᐃᔪᓐᓇᕐᐱᑕ ᑭᓇᒧᑦ ᐊᐃᔪᓐᓇᕐᒪᖔᑦᑕ 

ᑐᑭᓯᒋᐊᕐᓗᑕ ᖃᐅᔨᔪᒪᔭᑦᑎᓂᑦ.     

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᐱᓪᓗᒍ ᒪᓕᒐᕐᑎᒍᑦ ᐊᖓᔮᕐᓇᕐᑐᑦ ᐊᔪᕐᓇᕈᓐᓃᓛᕆᐊᖓ, 

ᑲᓇᑕᐅᑉ ᐸᓖᓯᒃᑯᖏᑦ ᑲᑎᒪᖃᑎᖃᑲᑕᑦᑐᑦ ᓄᓇᕗᑦ ᒐᕙᒪᒃᑯᖏᓂᑦ ᐱᔭᕇᕐᑕᐅᓇᓱᐊᕐᑐᓂ 

ᐸᕐᓇᐅᑏᑦ ᐃᓗᓕᑦᓴᖏᑦ ᐱᓪᓗᒋᑦ.  ᐸᓖᓯᒃᑯᑦ ᐃᓕᓐᓂᐊᕐᑎᑕᐅᓛᕐᑐᑦ ᐃᓕᓴᕐᓯᒋᐅᕐᓴᑎᑕᐅᓗᑎᑦ 

ᐋᖓᔮᕐᓇᕐᑐᖅᑐᓯᒪᔪᑦ ᐊᖁᑦᑐᑦ ᖃᐅᔨᓴᕐᑕᐅᓲᖑᓂᖏᓂᑦ ᐊᒻᒪ ᐸᓖᓯᐅᖃᑕᐅᔪᖅ 

ᐃᓕᓐᓂᐊᕆᐊᓛᕐᑐᖅ ᒫᓐᓇᒫᖅ, ᐊᓯᖏᓪᓗ ᐃᓕᓐᓂᐊᕆᐊᓛᕐᑐᑦ ᑭᖑᓂᐊᒍᑦ.       

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᐅᖃᐅᓯᖃᕐᑐᓂ ᐃᓱᒫᓗᒋᔭᐅᖃᑦᑕᕐᑐᓂᑦ ᕕᐊᑖᕐᕕᒃ 

ᕙᐃᓂᑖᕐᕕᓪᓗ ᖃᓄᑎᒋ ᓱᓐᓂᕈᑕᐅᓯᒪᒻᒪᖔᑦ ᐃᓅᓱᑦᑐᓄᑦ ᐅᕕᒃᑲᓄᑦ; ᑕᒪᓐᓇ 

ᐋᔩᕋᕈᑕᐅᔪᓐᓇᕐᑐᖅ ᑲᑎᒪᖃᑎᖃᓕᕐᐸᑕ ᓄᓇᓕᐸᐅᔭᒃᑯᑦ ᐸᓖᓯᒃᑯᓄᑦ ᓯᕗᓪᓕᐅᑎᖁᒐᔭᕐᑕᖏᓂᑦ.    

 

ᑲᑎᒪᔨ ᒪᑦᓵᓯ ᖁᕕᐊᓐᓂᕋᕐᑐᓂ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᑦᓯᐊᕐᓂᐊᓕᕐᖓᑕ 

ᐸᓖᓯᒃᑯᓂᑦ ᐊᒻᒪ ᑐᓴᕐᑎᑕᐅᖃᑦᑕᓂᐊᕆᐊᑦᓴᖅ ᐸᓖᓯᒃᑯᑦ ᖃᓄᐃᓕᐅᕐᐸᓪᓕᐊᒻᒪᖔᑕ.  ᐊᐱᕆᓪᓗᓂ 

ᑭᓱ ᐱᔾᔪᑕᐅᓪᓗᓂ ᑎᒍᔭᐅᖃᑦᑕᑦᑕᕐᒪᖔᑕ ᕕᐊᑖᕐᕕᒃ ᕙᐃᓂᑖᕐᕕᓪᓗ ᒪᑐᐃᓚᐅᕐᑎᓪᓗᒍ. 

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᓇᓗᓇᐃᕐᓯᓪᓗᓂ ᐅᖄᓚᕕᐅᖃᑦᑕᕐᖓᑕ ᑭᒃᑯᑐᐃᓐᓇᕐᓂᑦ 

ᖃᐅᔨᒪᒍᓐᓃᕐᓯᒪᔪᖃᕐᑎᓪᓗᒍ ᐋᖓᔮᓗᐊᒧᓐ.  ᐋᖓᔮᕐᑐᖃᕐᐸᑦᑑᒐᓗᐊᖅᓱᓕ, ᑭᓯᐊᓂᓕ 

ᑲᑉᐱᐊᓵᕆᔪᑦ ᐋᖓᔮᒧᑦ ᐱᖃᓯᐅᑎᓯᒪᖃᑦᑕᕐᖓᑕ ᐸᓖᓯᒃᑯᑦ ᐅᖄᓚᕕᐅᒐᐃᒐᒥ 

ᐅᐸᒍᑎᓂᕐᓴᐅᕙᓕᕐᖓᑕ.   

 

ᑲᑎᒪᔨ ᓇᑖᖅ ᐅᖃᖅᑐᓂ ᐃᓛᓐᓂᒃᑯᑦ ᑐᐊᕕᕐᓇᕐᑐᖃᕋᐃᒻᒪᑦ ᑭᒡᒐᕐᑐᐃᕙᒃᑲᒥ ᒪᐃᔭ 

ᐊᑐᐃᓐᓇᐅᖏᒐᐃᒻᒪᑦ.  ᓇᓗᓇᐃᕐᓯᓪᓗᓂ ᕕᐊᑦ ᕙᐃᓃᓪᓗ ᓂᐊᕕᐊᒥᓃᑦ ᐃᖃᓗᓐᓂᑦ 

ᐃᑉᐱᐊᕐᔪᖕᒧᑦ ᑎᑭᓯᒪᓕᕐᖓᑕ.    

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᐅᖃᐅᔾᔨᓪᓗᓂ ᖃᐅᔨᒃᑲᐃᓂᐊᕐᓂᕋᕐᑐᖅ ᑲᓇᑕᐅᑉ ᒐᕙᒪᒃᑯᖏᑕ 

ᐸᓖᓯᒃᑯᖏᓂᑦ ᖃᐅᔨᒪᓂᐊᕐᖓᑕ ᑕᐃᒪᐃᑦᑐᖃᕐᓂᖓᓂᑦ.     

 

ᑲᑎᒪᔨ ᑖᐱᓐ ᐅᔾᔨᕆᓪᓗᓂᒋᑦ ᓈᓴᕐᑕᐅᓯᒪᔪᑦ ᐅᓄᓗᐊᕌᓗᓐᖏᒻᒪᑕ ᐊᒥᓱᕈᕆᐊᕐᑐᑦ.  ᑭᓇᑐᐃᓐᓇᖅ 

ᐃᒥᐊᓗᑦᑖᕈᒪᒍᓂ ᓇᓂᓯᓂᐅᓴᑐᐃᓐᓇᕐᖓᑕ ᐱᔪᒪᓪᓚᕆᒃᑯᑎᖕ.  ᐊᕐᕌᒍᖓᓂ 2012, 

ᐃᒥᐊᓗᓕᕆᓂᖕᒧᑦ ᖃᐅᔨᓴᕐᑎᑕᖃᖅᐸᔪᒻᒪᑦ ᐅᖃᓚᐅᕐᓯᒪᓪᓗᑎᑦ ᑕᐃᒫᖕ ᕕᐊᑖᕐᕕᑕᖃᓕᕐᐸᑦ 

ᕙᐃᓂᑖᕐᕕᒥᓪᓗ ᐃᒥᓐᖏᓂᕐᓴᐅᒐᔭᕐᖓᑕ ᐊᑕᐅᑦᓯᒃᑯᐊᓗᖕ ᐅᓪᓗᕋᓴᓂᑦ ᑐᐊᕕᐅᔾᔨᕙᑦᑐᑦ ᐊᒻᒪ 

ᐃᒥᐊᓗᖕᒥᑦ ᓂᐅᕕᐊᑦᓴᖃᕐᐸᑦᑐᑦ ᐊᑦᓱᔾᔫᒥᐅᓕᕋᔭᕐᖓᑦ ᑕᐃᑦᓱᒪᓂᓂᖕ $10 ᒥᓕᖏᓐᓃᑦᑐᓂᑦ 

ᑮᓇᐅᔭᓕᐅᕈᑕᐅᕙᑦᑐᓂ.  ᐊᐱᕆᓪᓗᓂ ᐃᒥᐊᓗᖕᒥᑦ ᓂᐅᕕᐊᑦᓴᖃᕐᐸᑦᑐᑦ ᓱᕐᕋᑦᓯᒪᓕᕐᒪᖔᑦ 

ᑕᐃᒪᓐᖓᑦ ᐃᒥᐊᓗᑦᑖᕐᕕᒃ ᒪᑐᐃᔪᒻᒪᑦ.   

 

ᐸᓖᓯᒃᑯᑦ ᐊᖏᔪᖅᑳᖓᑦ ᐃᓕᐊᑦ ᓇᓗᓇᐃᕐᓯᔪᓐᓇᓚᐅᖏᑦᑐᖅ ᓈᓴᕐᓯᒪᔪᖃᓐᖏᒻᒪᓐ ᐊᒻᒪ 

ᖃᐅᔨᒋᐊᕐᓂᐊᕐᓂᕋᕐᑐᓂ ᖃᓄᐃᓕᖓᓕᕐᒪᖔᑦ ᐅᓂᒃᑳᕆᐊᕐᑐᓛᕐᑐᓂᓗ ᖃᐅᔨᓯᒪᓕᕈᓂ 

ᖃᐅᔨᓴᓚᐅᕐᓗᓂ ᓯᕗᓂᑦᑎᓂ ᑲᑎᒪᓕᕐᒥᒍᑦᑕ.   

ᒪᑉᐱᒐᖅ 4 − 16ᓂ 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᖁᔭᓐᓇᒦᕐᑐᓂ ᐸᓖᓯᒃᑯᑦ ᐊᖏᔪᖅᑳᖓᓂᑦ ᐃᓕᐊᑦᒥᖕ ᑲᑎᒪᔪᓄᑦ 

ᐅᓂᒃᑳᕈᓐᓇᕐᖓᑦ ᐊᒻᒪ ᖁᔭᓕᓪᓗᓂ ᑲᑎᒪᔩᑦ ᐅᓂᒃᑳᕐᕕᐅᖃᑦᑕᓚᖓᓕᕐᖓᑕ ᑐᓴᕋᑦᓴᖃᓕᕈᑎᖕ.   

 

b)  ᒫᑦ ᐃᐅᓪᑭᓐᔅ – ᕕᒡ ᕌᒃᔅ ᓂᕆᕕᖓ  

 

ᒥᔅᑕ. ᐃᐅᓪᑭᓐᔅ ᓇᓗᓇᐃᕐᑐᓂ ᓂᕆᕕᖁᑎᖓᑕ ᐃᓚᔭᐅᔪᒪᔾᔪᑎᖓ ᓯᕗᓕᕐᐹᒥᖕ 

ᐅᖃᓕᒫᕐᑕᐅᓂᐊᓕᕐᖓᑦ, ᐅᓂᒃᑳᕆᐊᕐᑐᕈᒪᓯᒪᒐᒥ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᓂᖏᓂ.  

ᐱᒋᐊᓚᐅᕐᓯᒪᒻᒪᑦ ᐊᕐᕌᒎᒃ ᒪᕐᕉᒃ ᐊᓂᒍᕐᓯᒪᓕᕐᑑᖕ, ᐊᒥᓱᐃᕐᓱᖅᑐᑎᒃ ᑎᑎᕋᐅᔭᕐᓯᒪᓕᕐᑐᖅ ᐃᓪᓘᑉ 

ᓴᓇᒪᓂᕆᓂᐊᕐᑕᖓᓂᖕ, ᑐᓴᕐᑎᑦᓯᕙᑦᑐᑎᑦ, ᐊᒻᒪ ᑮᓇᐅᔭᕐᓂᑦ ᐊᑭᓖᓯᒪᓕᕐᑐᑦ.  ᑎᓯᒻᒪ 

2017ᖑᑎᓪᓗᒍ, ᐅᖃᐅᔾᔭᐅᓚᐅᕐᓯᒪᒐᒥ ᐃᖅᑲᓇᐃᔭᕐᑎᓄᑦ ᓯᕗᓂᑦᑎᓂ ᐊᖏᓪᓕᒋᐊᕈᒪᑉᐸᒍ 

ᐃᓪᓗᖁᑎᖓ ᑕᐃᒫᑦᓴᐃᓐᓇᖅ ᕿᒥᕐᕈᔭᐅᒋᐊᖃᕋᔭᕐᖓᑦ.  ᑕᐃᒪᐃᒻᒪᓐ, ᑎᑎᕋᐅᔭᕐᓯᒪᔪᓂᑦ 

ᓴᖅᑮᔭᕆᐊᖃᒃᑲᓂᕐᓯᒪᒻᒪᑦ ᐃᓪᓗᖁᑎᖓ ᖁᓛᒍᑦ ᐃᓚᓂᐊᕐᐸᒍ. ᐅᓂᒃᑳᕆᓪᓗᓂ ᑎᑎᕋᐅᔭᕐᓯᒪᔪᑦ 

ᒪᓕᒐᕋᓛᓪᓗ ᓂᕆᕖᓐᓇᖓᓄᑦ ᑐᕌᖓᓐᓂᕐᖓᑕ ᐱᔾᔪᑎᖃᓐᖏᑦᓯᐊᕐᑐᑎᓪᓗ ᐊᓪᓚᕝᕕᑦᓴᒥᑦ, 

ᐃᓪᓗᖃᕐᕕᑦᓴᒥᖕ ᐊᓯᖏᓂᓪᓘᓐᓃᑦ ᑭᓪᓕᖓᓄᑦ ᑐᕌᖓᔪᒥᑦ ᓂᕆᕕᖓᑕ ᐃᓂᖓᓂ, ᑕᐃᒪᐃᒻᒪᓐ 

ᑎᑎᕋᔭᕆᐊᑐᓐᓂᖏᒻᒪᕆᑦᑐᑦ ᑭᖑᓪᓕᖅᐹᑦ.  ᓯᕗᓪᓕᕐᒥ ᑎᓯᒻᒪᐅᑎᓪᓗᒍ ᑎᑎᕋᐅᔭᕐᑕᐅᓚᐅᕐᓯᒪᔪᑦ 

ᖃᓄᐃᓐᓂᖏᒃᑲᓗᐊᕐᖓᑕ ᖁᓛᒍᑦ ᐃᓚᒋᐊᑐᓐᖏᑲᓗᐊᕐᖓᑦ.  ᐃᓘᓐᓇᑎᑦ ᐊᑭᓖᖃᑕᐅᓂᐊᓚᐅᕐᑐᑦ 

ᓂᕆᕕᒻᒧᑦ ᐊᕐᕌᒎᓐᓂᖕ ᒪᕐᕉᓐᓂᖕ ᐅᑕᖅᑭᑦᓲᔭᓗᐊᒧᑦ ᐃᓚᒋᔭᐅᔪᒪᔪᓐᓃᕐᖓᑕ ᐊᑯᓂᐅᓗᐊᓕᕐᖓᑦ 

ᐊᒻᒪ ᑐᑭᓯᑲᒻᒪᑎᑕᐅᓐᓂᕋᒥ ᐸᕐᓇᐃᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᐱᓕᕆᕝᕕᖓᓄᑦ.   

 

ᑲᑎᒪᔨ ᑖᐱᓐ ᐃᓱᒫᓗᓐᓂᕋᕐᑐᓂ ᖃᑦᓯᑲᓪᓚᐅᒻᒪᑕ ᒪᓕᒐᕋᓛᑦ ᐊᒻᒪ ᑕᒪᐃᓐᓄᑦ ᐸᕐᓇᐅᑏᑦ 

ᐋᖅᑭᒋᐊᕆᐊᓖᑦ ᑲᑎᒪᔾᔪᑎᑦᓴᓃᑦᑐᑦ, ᑕᕝᕙᓃᑦᑐᖃᕋᓂ ᐸᕐᓇᐃᔩᑦ ᐱᓕᕆᕝᕕᖓᓐᓂᖕ.    

 

ᑲᑎᒪᔨ ᕈᓵᓐ ᐊᖏᖃᑎᖃᕐᑐᓂ ᑲᑎᒪᔨ ᑖᐱᓐᒥᖕ ᐊᒻᒪ ᓇᓗᓇᐃᕐᓯᓪᓗᓂ ᑕᐃᒪᐃᓚᕿᒻᒪᓐ 

ᐃᓱᒪᓕᐅᕈᑎᐅᓚᐅᕐᓯᒪᒻᒪᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓄᑦ ᐊᕐᕌᒍᓂ ᐊᓂᒍᕋᑖᖅᑐᓂ 

ᐃᖅᑲᓇᐃᔭᕐᑏᑦ ᓄᖅᑳᑎᑕᐅᒐᒥ ᐃᖅᑲᓇᐃᔭᕐᑎᑖᖔᕐᑐᑕ ᐊᖏᕈᑎᒃᑯᑦ ᑳᓐᑐᓛᕐᑎᓂᑦ 

ᖃᐅᔨᒪᔨᑕᓂᓪᓗ.  ᓄᓇᑦᑎᓂ ᐱᕙᓪᓕᐊᔪᓕᕆᓂᖕᒥᑦ ᑕᑯᓐᓇᖔᕐᑐᒍ, ᐃᑲᔪᕐᓂᖃᓐᖏᑦᓯᐊᕐᖓᑦ 

ᓄᓇᑦᑎᓂ ᓇᖕᒥᓂᓖᑦ ᐱᕙᓪᓕᐊᖏᓗᐊᓕᕐᖓᑕ.    

 

ᑲᑎᒪᔨ ᐸᐸᑦᓯ ᓇᓗᓇᐃᕐᓯᓪᓗᓂ ᐃᓪᓗᖃᐅᕐᑐᑦ ᓂᕆᕕᐅᑉ ᖃᓂᒋᔮᓂ ᑭᒃᑯᑐᐃᓐᓇᕐᓂᑦ 

ᓈᓚᓐᓂᖃᕐᑎᓪᓗᒋᑦ ᐃᓱᒫᓗᓐᓂᕋᓚᐅᕐᖓᑕ ᓱᓪᓗᓕᑯᑖᑦ ᒥᑦᓵᓄᑦ ᐊᒻᒪ ᐊᐱᕆᓪᓗᓂ ᒥᔅᑕ. 

ᐃᐅᓪᑭᓐᔅ ᖃᓂᒋᔮᓂ ᐃᓪᓗᓕᓐᓂᑦ ᐊᐱᕆᓚᐅᕐᓯᒪᒻᒪᖔᑦ ᐃᓱᒫᓗᒋᔭᐅᔪᒥᑦ.  ᐅᖃᕆᓪᓗᓂ ᒥᔅᑕ. 

ᐃᐅᓪᑭᓐᔅ ᐃᓪᓗᖁᑖ ᖁᓛᒍᑦ ᐃᓚᒍᒪᓐᓂᕐᖓᒍ, ᐊᒻᒪ ᐊᐱᕆᔭᐅᓚᕿᓐᓂᖅᑯᖅ 

ᐸᕐᓇᐅᑎᓕᐅᕈᓐᓇᕐᒪᖔᑦ ᐅᓂᒃᑳᓕᐅᕐᓗᓂ.    

 

ᒥᔅᑕ. ᐃᐅᓪᑭᓐᔅ ᐅᖃᕐᑐᓂ ᑭᒃᑯᑐᐃᓐᓇᕐᓂᑦ ᓈᓚᓐᓂᖃᕐᑎᓪᓗᒋᑦ ᐊᐱᕆᔪᖃᓚᐅᕐᖓᑦ ᑭᓈᓗᖕᒧᑦ 

ᐃᒥᕐᒧᓪᓗ ᓱᓪᓗᓕᑯᑖᑦ ᒥᑦᓵᓄᑦ.  ᑭᐅᓪᓗᓂ, ᒥᑕ. ᐃᐅᓪᑭᓐᔅ ᐅᖃᕐᑐᓂ ᑎᓴᒪᐅᒻᒪᑕ ᐃᓪᓗᖃᕐᑏᑦ 

ᑖᑦᓱᒧᖓᑦᓴᐃᓐᓇᖅ ᓱᓪᓗᓕᖏᑦ ᑲᑉᐳᓯᒪᔪᑦ ᐊᒻᒪ ᐊᑲᐃᓪᓕᐅᕈᑎᖃᓚᐅᕐᓯᒪᓐᖏᑦᑐᑦ ᑭᓈᓗᖕᒧᑦ 

ᓱᓪᓗᓕᑯᑖᒥᖕ ᐃᖅᑲᓇᐃᔭᕐᑎᖏᑕ ᐃᓪᓗᖁᑎᖏᓂ ᐊᒻᒪ ᑐᓴᓚᐅᕐᓯᒪᒐᓂ ᓴᓂᐊᓂ ᐃᓪᓗᖃᐅᕐᑐᑦ 

ᐊᑲᐃᓪᓕᐅᕈᑎᖃᕐᓂᕋᕐᑎᓪᓗᒋᑦ.  ᐃᓱᒪᕐᓴᖅᓯᐅᖁᔨᓪᓗᓂ ᓴᓇᔨᒃᑯᑦ ᐃᖅᑲᓇᐃᔭᕐᑎᖏᑦ 

ᖃᐅᔨᒋᐊᕐᕕᐅᖁᔭᐅᓪᓗᑎᑦ ᑐᓴᓚᐅᕐᓯᒪᒻᒪᖔᑕ ᐅᓐᓂᓪᓗᑦᓴᕐᑐᓂᑦ ᐊᑲᐃᓕᐅᕈᑎᖃᕐᓂᕋᕐᓗᑎᑦ.    

ᒥᔅᑕ. ᐃᐅᓪᑭᓐᔅ ᐅᖃᕐᑐᓂ ᐃᓚᖓᓂ ᑲᑎᒪᑎᓪᓗᒋᑦ ᐃᓱᒪᕐᓴᖅᓯᐅᕈᑕᐅᖁᔭᐅᔪᒻᒪᑦ ᓯᕗᓂᑦᑎᓂ 

ᓴᓇᔪᖃᕐᓂᐊᕐᐸᑦ ᐃᖅᑲᓇᐃᔭᕐᑎᓄᑦ ᐃᓪᓗᑦᓴᐅᒐᔭᕐᒪᖔᑕ ᐅᕝᕙᓘᓐᓃᑦ ᐊᒥᓱᕈᕆᐊᕋᔭᕐᒪᖔᑕ 

ᐃᓪᓗᐃᑦ ᐃᓄᒋᐊᑦᑐᒥ ᐃᓪᓗᖃᕐᕕᐅᔪᒥ.  ᓂᕆᐅᓐᓂᖃᕐᑐᓂ, ᓯᕗᓂᑦᑎᓂ ᑭᓯᐊᓂ ᓇᖕᒥᓂᖁᑎᖓ 

ᑮᓇᐅᔭᓕᐅᕐᓂᖅᓴᐅᓕᖅᐸᑦ ᐊᖏᓪᓕᒋᐊᕋᔭᕐᑐᑦᓴᐅᔪᖅ.  ᑭᓯᐊᓂᓕ ᒫᓐᓇᒃᑯᑦ ᑲᔪᓯᒍᒪᔫᒐᓗᐊᖅ 

ᓂᕆᕕᖓ ᑕᐃᒪᐃᓕᖓᑐᐃᓐᓇᕐᓗᓂ ᖁᓕᕇᖑᓐᖏᓪᓗᓂ ᒪᓕᓐᓂᐊᕐᒥᒻᒪᑕ ᑭᓯᐊᓂ 

ᑮᓇᐅᔭᓕᐅᕐᓂᖏᓂᑦ.  ᖁᓕᕇᒥᖕ ᑎᑎᕋᐅᔭᓚᕿᓯᒪᔪᖅ ᐸᕐᓇᐅᒻᒥ ᐅᐱᓐᓇᕋᓂ ᓄᓇᓕᐸᐅᔭᒃᑯᑦ 

ᐃᖅᑲᓇᐃᔭᕐᑎᖓᓄᑦ ᐊᖏᓪᓕᒋᐊᕆᒐᔭᕐᓂᖅᐸᑦ ᓯᕗᓂᑦᑎᓂ ᓴᖅᑭᔮᑦᓴᐅᑎᒋᖁᔭᐅᓪᓗᓂ 

ᑭᓪᓕᓕᐅᕆᓂᖕᒧᑦ ᐊᑲᐃᓪᓕᐅᕈᑎᖃᕋᔭᓐᖏᒻᒪᑕ ᑲᒪᒋᔭᐅᑲᓂᕆᐊᖃᕋᔭᕐᖓᑦ, ᑕᒪᓐᓇ 

ᓱᓕᓐᖏᑦᑐᒥᓂᐅᓪᓗᓂ.   

 

4. ᑐᓂᓯᔭᐅᔪᑦ ᐃᖅᑲᖅᑕᐅᓂᖏᓪᓗ ᐃᑲᔪᕐᑐᒥᓃᑦ   

 

 ᐱᑕᖃᓐᖏᑦᑐᖅ 

 

5. ᑲᑎᒪᔩᑦ ᐅᖃᐅᓯᑦᓴᖏᑦ 

  

ᑲᑎᒪᔨ ᓇᑖᖅ ᖃᐅᔨᒃᑲᐃᓪᓗᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᓂᖃᓛᕐᖓᑕ ᒪᐃ 6ᒥᖕ 8ᒧᑦ, 

2018, ᑕᐃᒪᐃᒻᒪᑦ ᐅᐸᑦᑐᓐᓇᓛᖏᑦᑐᖅ ᑭᖑᓪᓕᕐᒥ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᑲᑎᒪᓕᕐᐸᑕ. 

 

ᑲᑎᒪᔨ ᐸᐸᑦᓯ ᖁᔭᓐᓇᒦᖅᑐᒥ ᖁᔭᒋᓂᕋᕐᑐᓂᒋᓪᓗ ᐃᓕᓴᐃᔩᑦ ᑲᑎᑦᑐᓐᓇᓚᐅᕐᖓᑕ ᑐᓂᖅ 

ᑕᐃᒻᖑᑎᓪᓗᒍ ᓄᓇᓕᓐᓃᓐᖔᕐᑐᑦ ᐊᔾᔨᒌᖏᑦᑐᓂᑦ ᐱᖃᑕᐅᔪᓐᓇᓚᐅᕐᖓᑕ ᐃᓚᒌᓪᓗ 

ᑲᑎᑦᑐᓇᕐᓯᑎᑕᐅᓪᓗᑎᑦ.     

 

ᑲᑎᒪᔨ ᐸᐸᑦᓯ ᐅᖃᕆᓪᓗᓂ ᐅᐱᕐᖔᖑᓕᕐᒥᒻᒪᑦ, ᓯᑯᐃᖅᐸᓪᓕᐊᓂᐊᓕᕐᒥᒻᒪᑦ ᓄᓇᖅᑲᑎᒌᓪᓗ 

ᐃᑉᐱᒍᓱᑦᓯᐊᖁᓪᓗᒋᑦ ᐊᐅᓪᓚᕐᓯᒪᓂᖏᓂ ᓇᖏᐊᕐᓇᕐᓂᖏᓂᑦ.   

  

6. ᐅᖓᕙᕆᐊᕐᑕᐅᓯᒪᔪᑦ ᐱᔭᑦᓴᑦ ᑎᑎᖅᑲᓪᓗ ᓴᖅᑭᑕᐅᓂᖏᑦ 

 

 ᐱᑕᖃᓐᖏᑦᑐᖅ 

 

7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥ ᐅᖃᓕᒫᕐᑕᐅᓂᖏᑦ ᒪᓕᒐᕋᓛᖅ(ᓛᑦ) 

  

i) ᑕᒪᐃᓐᓄᑦ ᐸᕐᓇᐅᑦ ᒪᓕᒐᕋᓛᖅ ᐋᖅᑭᒋᐊᕐᑕᐅᓂᖓ (ᕕᒡ ᕌᒃ ᓂᕆᕕᖓ) 

 

ᒥᔅ. ᐋᒻᓯᑐᕌᖕ ᐅᓂᒃᑳᕐᑐᓂ ᓯᕗᓪᓖᑦ ᒪᓕᒐᕋᓛᑦ ᐊᑐᕈᕐᓃᖅᑎᑕᐅᓪᓗᑎᑦ ᓄᑖᓂᖕ ᐋᖅᑭᒋᐊᕐᓯᒪᔪᓂᑦ 

ᒪᓕᒐᕋᓛᑦᓴᓂᑦ ᐅᓂᒃᑳᓚᖓᒻᒪᑕ ᑕᒪᒃᑮᓐᓄᑦ ᑕᒪᐃᓐᓄᑦ ᐸᕐᓇᐅᑎᓄᑦ ᐊᒻᒪ ᑭᓪᓕᓕᐅᕆᓂᖕᒧᑦ 

ᐋᖅᑭᒋᐊᕈᑎᑦᓴᓂᑦ.  ᐊᓯᔾᔨᓗᐊᔾᔮᖏᑦᑐᑦ ᑕᒪᐃᓐᓄᑦ ᐸᕐᓇᐅᑏᑦ ᐋᖅᑭᒋᐊᕐᑕᐅᔪᑦ, ᑭᓯᐊᓂᓕ 

ᐃᖅᑲᓇᐃᔭᕐᑎᓄᑦ ᓇᓗᓇᐃᕐᑕᐅᑦᓯᐊᖁᔭᐅᒧᑦ ᑕᒪᒃᑮᖕ ᐋᖅᑭᒋᐊᕐᑕᐅᓗᑎᖕ ᒪᓕᒐᕋᓛᖕ 

ᓴᖅᑭᑕᐅᔪᒪᓚᐅᕐᖓᑕ ᑕᐃᒫᑦᓴᐃᓐᓇᖅ ᑲᒪᒋᔭᐅᓗᑎᖕ ᐅᓪᓗᕐᓯᐅᑎᒃᑯᓗ ᐊᑕᐅᑦᓯᒃᑰᕐᑕᐅᓗᑎᖕ.  

ᑕᒪᐃᓐᓄᑦ ᐸᕐᓇᐅᑦ ᐋᖅᑭᒋᐊᕐᑕᐅᔪᒪᒻᒪᑦ ᐲᖅᑕᐅᖁᓪᓗᒍ ᓯᔾᔭᖓ ᑭᓪᓕᖓᑕ ᐸᑎᒻᒥᑖᕐᓂᖓ.    

ᐊᐃᑉᐲᔪᖅ: ᑲᑎᒪᔨ ᑖᐱᓐ 

ᓯᕗᓪᓕᖅᐹᒥ ᐅᖃᓕᒫᕐᑕᐅᓂᖓ ᑕᐃᒪᓐᓄᑦ ᐸᕐᓇᐅᑦ ᒪᓕᒐᕋᓛᖓ ᐋᖅᑭᒋᐊᕐᑕᐅᖁᓪᓗᒍ (ᕕᒡ ᕌᒃᔅ 

ᓂᕆᕕᖓ). 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

ii) ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ ᐋᖅᑭᒋᐊᕐᑕᐅᓂᖓ (ᕕᒡ ᕌᒃ ᓂᕆᕕᖓ) 

 

ᒥᔅ. ᐋᒻᓯᑐᕌᖕ ᐅᓂᒃᑳᕐᑐᓂ ᑕᐃᒫᖕ ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ ᐋᖅᑭᒋᐊᕐᑕᐅᔪᒪᒻᒪᑦ 

ᐋᖅᑮᒍᒪᒻᒪᑕ ᓄᑖᒥᖕ ᐊᔾᔨᒋᔭᐅᖏᑦᑐᒥᑦ ᑭᓪᓕᓕᐅᕐᓗᑎᑦ ᑎᓴᒪᐅᓕᖓᔪᑦ ᓄᓇᖃᕐᕖᑦ 

ᐋᖅᑭᒋᐊᕐᑕᐅᒐᔭᕐᑐᑎᑦ ᓂᕆᕕᐅᑉ ᐃᓂᒋᔭᖓᓃᑦᑐᑦ.  ᐊᓯᔾᔨᓪᓗᐊᑕᕐᓂᐊᕐᑐᖅ ᓇᖕᒥᓂᖃᕐᑏᑦ 

ᑮᓇᐅᔭᓕᐅᕐᕕᒋᓂᐊᕐᑕᖓᑦ ᑭᓪᓕᖓ (B1 ᑭᓪᓕᖓ) ᓂᕆᕕᐅᓗᓂ ᐅᕝᕙᓘᓐᓃᑦ ᐃᒥᕐᕕᒻᒥᖕ 

ᐊᔪᓐᖏᑎᑦᓯᔪᖅ ᐊᒻᒪ ᒪᓕᒐᖃᕐᑎᑕᐅᒐᑎᖕ ᖃᓄᑎᒋ ᐊᖏᑎᒋᓂᐊᕐᒪᖔᑦ.  ᑕᐃᒪᓕ ᓂᕆᕕᒃ 

ᖃᓂᒋᔮᓃᓐᓂᐅᓴᒻᒪᑦ ᐃᓪᓗᖃᕐᕖᑦ ᑭᓪᓕᖓᓄᑦ, ᐋᖅᑭᒋᐊᕐᑕᐅᔪᒪᓕᓚᐅᕐᖓᑦ ᐲᖅᑕᐅᖔᕐᓗᓂ 

ᓂᕆᕕᒃ ᐅᕝᕙᓘᓐᓃᑦ ᐃᒥᕐᕕᒃ ᑐᑭᖓ ᐊᓯᔾᔨᖔᕐᓗᒍ ᓄᑖᒥᖕ ᑕᐃᔭᐅᓪᓗᓂ ᓂᕆᕕᒃ ᐊᒻᒪ 

ᐊᓐᓂᔾᔨᕕᐅᔪᓐᓇᕐᑐᖅ ᓂᕿᓂᖕ.    

 

ᐋᖅᑭᒋᐊᕐᑕᐅᓗᓂ ᒪᓕᒐᕋᓛᑉ ᓄᑖᒥᖕ ᑐᑭᑖᕐᑎᑕᐅᓗᓂ ᑎᑎᕋᕐᓯᒪᔪᖅ ᐃᓚᖓᓂ 15.5.  

ᐱᕕᖃᕐᑎᑦᓯᓂᐊᕐᑐᖅ ᐃᒥᕐᕕᒃ ᓂᕆᕕᓘᓐᓃᑦ ᑲᑎᑕᐅᓗᑎᖕ ᐃᓚᓕᐅᔾᔭᐅᓗᓂ ᓂᕆᕕᖓᓄᑦ, 

ᑭᓯᐊᓂᓕ ᐃᒥᕐᕕᑐᐃᓐᓇᐅᔪᓐᓃᓂᐊᕐᖓᑦ.  ᐃᓚᖓ 15.6 ᓇᓗᓇᐃᕐᓯᓯᒪᒐᔭᕐᑐᑦ 

ᒪᓕᒐᖃᕐᑎᑕᐅᓗᑎᖕ ᓄᑖᖑᓗᓂ − ᓂᕆᕕᒃ ᐊᓐᓂᔾᔨᕕᐅᔪᓐᓇᕐᓗᓂᓗ ᓂᕿᓂᖕ.  ᓇᑎᖓ 

ᑭᓪᓕᖃᕐᑎᑕᐅᒐᔭᕐᑐᖅ 600 ᑭᑉᐹᕆᑦᑐᑦ ᒦᑕᑦ ᐊᖏᓂᖅᓴᐅᓪᓗᓂ ᑎᑎᕋᐅᔭᕐᓯᒪᔪᑦ 

ᑎᑎᖅᑐᒐᖁᑎᖏᓂᖕ ᐊᒻᒪ ᑎᑎᕋᐅᔭᕐᑕᐅᓂᖓ ᐊᔪᕐᓇᖏᓂᕐᓴᐅᒐᔭᕐᖓᑦ ᐋᖅᑭᒋᐊᕐᑕᐅᕌᕐᔪᒍᒪᑉᐸᑦ.  

ᓇᓗᓇᐃᕐᓯᓯᒪᒋᐊᖃᕐᒥᔪᑦ ᓯᓚᑖᓂ ᓱᑯᑦᓯᐊᓂ ᓯᒡᒐᓕᐊᕐᑐᕐᕕᖃᕋᔭᕐᒪᖔᑦ, ᐊᒻᒪ 

ᑎᑎᕋᐅᔭᕐᓯᒪᒋᐊᖃᕋᔭᕐᑐᖅ ᖃᓄᖅ ᓂᐱᖃᓗᐊᕐᔭᐃᒐᔭᕐᒪᖔᑦ ᐊᕙᓗᐊᓂ ᐃᓪᓗᖃᕐᑎᓄᑦ.  

ᐱᔭᕆᐊᑭᒐᔭᕐᑐᖅ ᓯᒡᒐᓕᐊᕐᑐᕐᕕᖃᕐᓗᓂ ᐃᓪᓗᖃᕐᑏᑦ ᐅᖓᑎᖔᖓᓂ ᖃᓂᒋᓗᐊᕐᔭᐃᕐᓯᒪᓗᒋᑦ. 

ᑭᓪᓕᖃᕐᑎᑕᐅᓂᐊᕐᒥᔪᑦ ᖃᑦᓯᐅᔪᓐᓇᕐᒪᖔᑕ ᐃᑦᓯᕚᕐᕕᑦᓴᐃᑦ ᓯᓚᑖᓂ ᓯᕗᕌᓂᑭᓯᐊᓂᐅᒐᔭᕐᑐᑦ 

(ᐊᖏᔪᖅᑲᐅᑎᖃᕐᕕᐅᑉ ᑐᔪᕐᒥᕕᖓᓄᑦ ᓵᖓᔪᓂᑦ), ᐊᒻᒪ ᐃᓱᒪᕐᓴᖅᓯᐅᕈᑕᐅᒋᐊᓕᖕ ᖃᓄᖅ 

ᓂᐱᖃᓐᖏᓂᕐᓴᐅᔪᓐᓇᕐᒪᖔᑦ ᐊᕙᓗᐊᒍᑦ.  ᐃᓪᓘᑉ ᐳᖅᑐᓂᖓ ᒪᕐᕉᓕᖓᒐᔭᕐᑐᖅ ᖁᓕᕇᓪᓗᓂ 

ᒪᓕᑐᐃᓐᓇᕐᑐᑦ ᐳᖅᑐᕐᓂᕆᒋᐊᓕᖏᑕ ᐃᓪᓗᖃᕐᕖᑦ ᖃᓂᒋᔮᓂ ᑭᓪᓕᖓᓃᑦᑐᑦ, ᑭᓯᐊᓂᓕ 

ᐊᑦᑎᓂᕐᓴᐅᓪᓗᓂ ᓇᖕᒥᓂᖃᕐᑏᑦ ᑭᓪᓕᖏᑕ ᐅᐊᓐᓇᕐᐸᓯᐊᓄᑦ ᑲᓇᓐᓇᖅᐸᓯᐊᓄᓪᓗ ᖁᓕᕇᓖᑦ 

ᐱᖓᓲᓕᖓᔪᓐᓇᕐᖓᑕᓕ ᑎᓴᒪᐅᓕᖓᓗᑎᓪᓘᓐᓃᑦ. 

ᐱᒋᐊᕐᑎᑦᓯᔪᖅ: ᑲᑎᒪᔨ ᑖᐱᓐ  

ᐊᐃᑉᐲᔪᖅ: ᑲᑎᒪᔨ ᕈᓵᓐ 

 

ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ ᐋᖅᑭᒋᐊᕐᑕᐅᓂᖓ (ᕕᒡ ᕌᒃᔅ ᓂᕆᕕᖓ). 

 

ᓈᒻᒪᑦᓴᕐᑐᑦ – ᕈᓵᓐ, ᕆᐊᑦᐳᓐ, ᒪᑦᓵᓯ, ᑖᐃᓐ, ᐸᐸᑦᓯ 

ᓈᒻᒪᑦᓴᓐᖏᑦᑐᖅ - ᓇᑖᖅ 

ᑲᔪᓯᔪᖅ 

a) ᐊᐃᑉᐹᓂ ᐅᖃᓕᒫᕐᑕᐅᓂᖓ ᒪᓕᒐᕋᓛᖅ(ᓛᑦ)  

 

 ᐱᑕᖃᓐᖏᑦᑐᖅ 

 

a) ᐱᖓᔪᐊᓂ ᐅᖃᓕᒫᕐᑕᐅᓂᖓ ᒪᓕᒐᕋᓛᖅ(ᓛᑦ) 

   

i)  ᑕᒪᐃᓐᓄᑦ ᐸᕐᓇᐅᑦ ᐋᖅᑭᒋᐊᕐᑕᐅᓂᖓ ᓈᓴᐅᑎᓕᒃ 844 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᓪᓗᓂ ᐋᖅᑭᒋᐊᕈᑕᐅᓂᐊᕐᑐᖅ ᐅᒥᐊᕋᓛᖑᓂᕐᓴᓄᑦ ᑐᓚᑦᑕᕐᕕᒃ ᓄᓇᖓ 

ᐋᖅᑭᒋᐊᕐᑕᐅᓂᐊᕐᖓᑦ ᓇᓗᓇᐃᕐᑕᐅᓗᓂ ᐃᖏᕐᕋᔪᓕᕆᓂᕐᒧᑦ ᑐᓚᑦᑕᕐᕕᐅᖁᓪᓗᒍ ᐊᒻᒪ 

ᐃᖏᕐᕋᔪᓕᕆᓂᖕᒧᑦ ᑭᓪᓕᓕᐅᕐᓂᖅ ᑭᓪᓕᓕᐅᕆᓂᖕᒧᑦ ᒪᓕᒐᕋᓛᓂ.  

 

ᐱᖁᔨᕗᖔᕈᑦ ᓈᓴᐅᑎᓕᒃ 18-144 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᑖᐱᓐ 

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ   

 

ᐱᖓᔪᐊᑦ ᑭᖑᓪᓕᕐᐹᖓᓂᓪᓗ ᐅᖃᓕᒫᕐᑕᐅᓂᖓ ᑕᒪᐃᓐᓄᑦ ᐸᕐᓇᐅᑦ ᐋᖅᑭᒋᐊᕐᑕᐅᓂᖓ 

ᓈᓴᐅᑎᓕᒃ 844. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

ii)  ᑭᓪᓕᓕᐅᕆᓂᖕᒧᑦ ᐸᕐᓇᐅᑦ ᐋᖅᑭᒋᐊᕐᑕᐅᓂᖓ ᓈᓴᐅᑎᓕᒃ 845 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᓪᓗᓂ ᐋᖅᑭᒋᐊᕈᑕᐅᓂᐊᕐᑐᖅ ᐅᒥᐊᕋᓛᖑᓂᕐᓴᓄᑦ ᑐᓚᑦᑕᕐᕕᒃ ᓄᓇᖓ 

ᐋᖅᑭᒋᐊᕐᑕᐅᓂᐊᕐᖓᑦ ᓇᓗᓇᐃᕐᑕᐅᓗᓂ ᑭᓪᓕᓕᐅᕐᑕᐅᑲᓐᓂᕐᓗᓂ ᐃᖏᕐᕋᔪᓕᕆᓂᖕᒧᑦ ᑭᓪᓕᖓ 

ᐱᕕᖃᕐᑎᑕᐅᖁᓪᓗᒋᑦ ᐅᒥᐊᕋᓛᖑᓂᕐᓴᓄᑦ ᑐᓚᑦᑕᕐᕕᒃ ᐋᖅᑭᐊᕐᑕᐅᖁᓪᓗᒍ.  

 

ᐱᖁᔨᕗᖔᕈᑦ ᓈᓴᐅᑎᓕᒃ 18-146 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ  

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ 

 

   

 

ᐱᖓᔪᐊᓂ ᑭᖑᓪᓕᕐᐹᖑᓪᓗᓂᓗ ᐅᖃᓕᒫᕐᑕᐅᓂᖓ ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ 

ᐋᖅᑭᒋᐊᕐᑕᐅᓂᖓ ᓈᓴᐅᑎᓕᒃ 845. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

8.     ᐱᔭᑦᓴᑐᖃᑦ 

  

 ᐱᑕᖃᓐᖏᑦᑐᖅ 

9. ᓄᑖᑦ ᐱᔭᑦᓴᑦ 

 

a) ᐊᑐᕈᓐᓃᕐᑎᑕᐅᓂᖏᑦ ᐱᒋᐊᕐᑎᑦᓯᒍᑎᒥᓃᑦ 17-285 ᐊᒻᒪ 17-286 

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᐃᑦᓯᕙᐅᑕᐅᓂᓂ ᐃᓂᖓ ᑐᓂᓪᓗᓂᐅᖕ ᑲᑎᒪᔨ ᑖᐱᓐᒧᑦ. 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-147 

 

ᐱᒋᐊᕐᑎᑦᓯᔪᖅ:  ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ     

ᐊᐃᑉᐲᔪᖅ: ᑲᑎᒪᔨ ᕈᓵᓐ   

 

ᑕᐃᒫᖕ ᐱᖁᔨᕗᖔᕈᑦ 17-285 ᐊᒻᒪ 17-286 ᐊᑐᕈᓐᓃᕐᑎᑕᐅᖁᓪᓗᒋᖕ. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

b) ᐊᑐᕈᓐᓃᕐᑎᑕᐅᓂᖓ ᐱᖁᔨᕗᖔᕈᑦ 18-65 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-148 

 

ᐱᒋᐊᕐᑎᑦᓯᔪᖅ:  ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ     

ᐊᐃᑉᐲᔪᖅ: ᑲᑎᒪᔨ ᕈᓵᓐ   

 

ᑕᐃᒫᖕ ᐱᖁᔨᕗᖔᕈᑦ 18-65 ᐊᑐᕈᓃᕐᑎᑕᐅᖁᓪᓗᒍ. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᐅᑎᖅᑐᓂ ᐃᑦᓯᕙᐅᑕᐅᓂᖕᒧᑦ. 

 

c) ᐃᖅᑲᐃᑎᑦᓯᒋᐊᕈᑦ ᑎᑎᖅᑲᖅ – ᕕᒡ ᕌᒃᔅ ᓂᕆᕕᖓᓄᑦ 

 

ᒥᔅ. ᐋᒻᓯᑐᕌᖕ ᓇᓗᓇᐃᕐᓯᓪᓗᓂ ᕿᒥᕐᕈᓚᐅᕋᒥᐅᖕ ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ 

ᐋᖅᑭᒋᐊᕐᑕᐅᓂᖓ ᑲᑎᒪᔾᔪᑎᑦᓴᖅ 7ᒦᑦᑐᖅ ᓯᕗᓪᓕᕐᐹᒥᖕ ᐅᖃᓕᒫᕐᑕᐅᓂᖓ ᒪᓕᒐᕋᓛᖅ.  

ᐃᖅᑲᓇᐃᔭᕐᑏᑦ ᐊᐱᖅᓱᖅᑐᑦ ᖃᓄᐃᓕᐅᖁᔭᐅᒻᒪᖔᕐᒥ ᑕᖅᑲᒃᑯᓇᓐᖓᑦ ᖃᐅᔨᒃᑲᐃᒋᐊᖃᕐᓂᖕᒧᑦ 

ᐊᒻᒪ ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᕐᑎᑦᓯᓗᑎᖕ ᐋᖅᑭᒋᐊᕐᑕᐅᖁᓪᓗᒋᑦ ᒪᓕᒐᕋᓛᑦ; ᐃᖅᑲᓇᐃᔭᕐᑏᑦ 

ᑐᑦᓯᕋᕐᑐᑦ ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᕐᑎᑦᓯᖁᓪᓗᒋᑦ ᒪᐃ 8, 2018ᒥ ᓄᓇᓕᐸᐅᔭᒃᑯᑦ 

ᑲᑎᒪᔨᖏᑦᑕ ᑲᑎᒪᕕᑦᓴᐅᑎᖓᓂ.  ᐃᖅᑲᓇᐃᔭᕐᑏᑦ ᖃᐅᔨᔪᒪᒻᒥᔪᑦ ᓇᒦᓛᕐᒪᖔᑦ ᑭᒃᑯᑐᐃᓐᓇᕐᓂᑦ 

ᑲᑎᒪᕕᔾᔪᐊᑎᑦᓯᓂᖅ.  

 

ᑲᑎᒪᔨ ᕈᓵᓐ ᐃᓱᒪᓪᓗᓂ ᑲᑎᒪᕕᐅᒐᔭᕐᑑᑉ ᐃᓂᖓ ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᕐᑎᑦᓯᓂᖕᒧᑦ 

ᓇᓗᓇᐃᕐᑕᐅᒌᕐᒪᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᕕᖓᓂ ᐊᑭᑐᓂᐅᓴᓂᖓᓄᑦ ᐊᒻᒪ ᑐᓵᔩᑦ 

ᐊᑐᐃᓐᓇᐅᔪᓐᓇᖓᑕ ᑲᑎᒪᕕᖓᓂ.   

 

ᑐᑦᓯᕋᓚᐅᕐᑎᓪᓗᒍ ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ, ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᕐᑐᓂ ᑕᐃᒫᖕ 

ᑭᒃᑯᑐᐃᓐᓇᕐᓂᑦ ᖃᐅᔨᒃᑲᐃᒋᐊᖃᕋᑦᑕ, ᑕᐃᒪᐃᒻᒪᓐ ᐊᑭᓐᓇᕐᒥᐅᑕᑦᓴᓂᑦ 

ᓇᓗᓇᐃᒃᑯᑎᓕᐅᕆᐊᖃᕐᑐᒍᑦ ᐊᒻᒪ ᓄᓇᑦᑎᓂ ᓇᒥᑐᐃᓐᓇᖅ ᓴᖅᑭᔮᕐᑎᓪᓗᒋᑦ ᓄᓇᓕᐸᐅᔭᒃᑯᑦ 

ᓴᖅᑭᔮᕐᕕᒋᓲᖏᓂ ᖃᐅᔨᒃᑲᐃᒋᐊᖃᓕᕋᐃᒐᒥ, ᐊᒻᒪ ᐊᒡᒍᒧᑦ ᑐᓂᓯᔭᐅᓂᐊᕐᒥᔪᑦ ᐊᑐᖅᑐᐊᖅᑏᑦ 

ᐱᖁᑎᖓᑕ ᐊᕙᓗᐊᓃᑦᑐᑦ.  

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᐅᖃᐅᔾᔨᒋᐊᕆᓪᓗᓂ ᒪᓕᒐᕋᓛᑦ ᐅᖃᖅᓯᒪᒻᒪᑕ 

ᖃᓂᒋᓛᕆᔪᓐᓇᕐᑕᖏᑦ ᑭᓪᓕᖓ ᖃᐅᔨᒃᑲᕐᑕᐅᒋᐊᓖᑦ ᖃᓂᒋᔮᓂ, ᑭᓯᐊᓂᓕ ᑭᖑᓪᓕᕐᐹᒥ ᑭᓪᓕᖓ 

ᐅᖓᑖᓅᕆᐊᕐᑕᐅᓚᐅᕐᑐᖅ.      

 

ᒥᔅ. ᐋᒻᓯᑐᕌᖕ ᓇᓗᓇᐃᕐᓯᓪᓗᓂ ᑕᐃᒫᖕ ᑕᒪᐃᓐᓄᑦ ᐸᕐᓇᐅᑦ ᑕᒪᐃᓐᓄᑦ ᒪᓕᒐᖃᕋᔪᒻᒪᑦ 100 

ᒦᑕᓂᑦ, ᑭᓯᐊᓂᓕ ᐅᖓᓯᓪᓕᒋᐊᕐᑕᐅᔪᓐᓇᕐᑐᖅ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᑕᐃᒪᐃᖁᔨᑐᐊᖅᐸᑕ. 

 

ᑲᑎᒪᔨ ᓇᑖᖅ ᐊᒻᒪ ᐸᐸᑦᓯ ᐃᓱᒫᓗᓐᓂᕋᕐᑐᑎᖕ ᐅᐱᓐᓇᕋᓂ ᐃᖃᓗᓐᓂ ᐃᓗᐃᑦ 

ᐊᑐᐃᓐᓇᐅᒋᐊᖃᕐᖓᑕ ᑲᐃᓪᓗᐊᕈᕐᒦᑦᑐᑦ ᐃᓯᕈᓐᓇᖁᓪᓗᒋᑦ ᐊᒻᒪ ᓂᕆᐅᑦᑐᑎᖕ ᐃᓪᓗ 

ᐊᑐᐃᓐᓇᐅᔪᓐᓇᓛᕋᓗᐊᕐᒪᖔᑦ.   

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᓇᓗᓇᐃᕐᓯᓪᓗᓂ ᓴᓇᔭᐅᓂᐊᕐᑐᖅ ᐃᓪᓗ ᑲᔪᓯᓂᐊᕐᐸᑦ, 

ᑲᐃᓪᓗᐊᕈᒻᒦᑦᑐᓄᑦ ᒪᔪᕐᕕᖃᕋᔭᕐᖓᑦ ᒪᑐᖏᓪᓗ ᐃᓯᕐᕕᐅᔪᓐᓇᕐᓗᑎᑦ.  ᓇᓗᓇᐃᕐᓯᒋᓪᓗᓂ 

ᐊᓯᖏᓂᑦ ᐃᓱᒪᕐᓴᖅᓯᐅᕈᑎᖃᕆᐊᓖᑦ ᓴᓇᓕᕋᐃᑉᐸᑕ ᒪᔪᕐᕕᒥᖕ ᑲᐃᓪᓗᐊᕈᒻᒦᑦᑐᓄᑦ 

ᓯᓚᕈᔫᓕᕋᐃᒻᒪᑦ ᐃᖃᓗᓂ.   

 

ᑲᑎᒪᔨ ᐸᐸᑦᓯ ᓇᓗᓇᐃᕐᓯᓪᓗᓂ ᐃᓪᓗ ᐃᑭᓕᕐᓂᖅᐸᑦ ᐃᓄᑦᑕᖏᑦ ᐃᓗᐊᓃᑦᑐᑦ 

ᐊᓂᔪᓐᓇᕆᐊᖃᕋᔭᕐᖓᑕ ᐊᑦᑕᓇᕐᑐᒦᑦᑕᐃᓕᓗᑎᑦ.  ᓱᓕᒃᑲᓂᖅ, ᐱᕐᕈᓗᐊᕿᔪᖃᕐᓂᕐᖓᑦ ᓯᑯᒥ 

ᐃᓅᓕᑦᓯᔪᖃᕐᑐᒥᓂᐅᓪᓗᓂᓗ ᐃᓄᑦᑕᖏᓂᑦ.  ᑕᒪᒃᑮᖕ, ᑲᑎᒪᔨ ᐸᐸᑦᓯ ᓄᓇᓕᐸᐅᔭᒃᑯᑦ 

ᑲᑎᒪᔨᖏᓂᑦ ᐃᓕᑕᕆᔭᐅᖁᔨᔫᒐᓗᐊᖅ ᖁᔭᓐᓇᒦᕐᑕᐅᓗᑎᖕ ᐃᓄᑕᖏᑦ ᐃᓅᓕᑦᓯᔪᒥᓃᖕ.     

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᓇᓗᓇᐃᕐᓯᓪᓗᓂ ᑐᑦᓯᕋᕐᑑᑉ ᐊᑐᕆᐊᖃᕐᓂᐊᕐᑕᖓ ᑭᒃᑯᑐᐃᓐᓇᕐᓂᑦ 

ᓈᓚᑦᑎᑦᓯᓚᐅᕐᓗᑎᑦ ᐊᒻᒪ ᐊᐃᑉᐹᓂ ᐅᖃᓕᒫᕐᑕᐅᓕᕋᔭᕐᑐᖅ ᒪᓕᒐᕋᓛᖅ ᐋᖅᑭᒋᐊᕐᑕᐅᖁᔭᐅᔪᖅ 

ᒪᐃ 8, 2018ᖑᓕᕐᐸᑦ ᐊᒻᒪ ᐊᐱᕆᓪᓗᓂ ᓴᓇᒋᐊᕈᓐᓇᕐᒪᖔᑕ ᐊᐃᑉᐹᓂ ᐅᖃᓕᒫᕐᑕᐅᓚᐅᕐᓗᓂ 

ᐊᖏᖅᑕᐅᑉᐸᑦ.    

 

ᒥᔅ. ᐋᒻᓯᑐᕌᖕ ᐅᖃᕐᑐᓂ ᓴᓇᔪᓐᓇᕐᓯᓂᐊᕐᐸᑦ ᓴᓇᓂᕐᒧᑦ ᐱᔪᓐᓇᐅᒻᒥᑦ ᑐᑦᓯᕋᕆᐊᖃᕋᔭᕐᑐᖅ.  

ᐊᑭᖃᕐᓂᐊᕐᑐᖅ ᓴᓇᓂᖕᒧᑦ ᐱᔪᓐᓇᐅᒻᒥᑦ ᑐᑦᓯᕋᐅᑦ, ᑐᑦᓯᕋᕐᓯᒪᔪᓪᓗ ᐅᑕᖅᑭᒐᔪᑦᑐᑦ ᐊᐃᑉᐹᓂ 

ᐅᖃᓕᒫᕐᑕᐅᒌᕐᐸᑦ ᑭᓯᐊᓂ ᐱᒋᐊᑕᐃᓐᓇᐸᑦᑐᑦ ᓴᓇᓂᐊᕐᑕᖏᓂᑦ.     

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᓇᓗᓇᐃᒃᑲᓂᕐᑐᒍ ᑕᒪᓐᓇ ᐱᓕᕆᐊᕆᓯᒪᔭᖓ ᐊᕐᕌᒎᓐᓂᖕ 

ᒪᕐᕉᓐᓂᖕ ᑕᐃᒪᐃᓕᐅᓕᕐᖓᑦ ᐊᒻᒪ ᐃᖅᑲᓇᐃᔭᕐᑏᑦ ᑲᑎᒪᔩᓪᓗ ᕿᒥᕐᕈᓯᒪᓕᕐᖓᑕ ᐸᕐᓇᓯᒪᔭᖏᓂᑦ 

ᓴᓇᔪᒪᔭᖓᓄᑦ.  ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᐊᐱᕆᓪᓗᓂ ᐸᕐᓇᐅᑦ ᓇᓗᓇᐃᕐᓯᓯᒪᒻᒪᖔᑦ ᑭᓱᒥᖕ 

ᓴᓇᓂᐊᕐᒪᖔᑦ. 

 

ᒥᔅ. ᐋᒻᓯᑐᕌᖕ ᖃᐅᔨᒃᑲᐃᓪᓗᓂ ᖃᐅᔨᒪᒐᒥᐅᖕ ᓴᓇᔪᒪᔭᖓ ᐊᒻᒪ ᐸᕐᓇᐅᑎᖓ ᑐᓂᔭᐅᓯᒪᓕᕐᑐᖅ 

ᓈᒻᒪᑦᑐᑦ ᓇᓗᓇᐃᕐᓯᒪᔭᖏᑦ ᐃᓯᕐᕕᖏᑦ, ᓄᓇᓯᐅᑎᖃᕐᕕᐅᑉ ᐋᖅᑭᐅᒪᓂᖓ, ᐃᑦᓯᕙᕕᑦᓴᐃᑦ 

ᐃᒥᕐᕕᖓᓂ ᓂᕆᕕᖓᓂᓗ ᑕᐃᒫᖕ ᐃᖅᑲᓇᐃᔭᕐᑏᑦ ᓇᓗᓇᐃᕐᓯᔪᓐᓇᕐᓯᔪᑦ ᓈᒻᒪᓐᓂᐊᕐᖓᑕ 

ᓄᓇᓯᐅᑎᓄᑦ ᓄᖅᑲᖓᕖᑦ.    

 

ᐊᑲᐃᓪᓕᐅᕈᑏᑦ ᕿᒥᕐᕈᔭᐅᓪᓚᕆᑦᓯᒪᓐᖏᑦᑐᑦ ᐃᓪᓗᖃᕐᕖᑦ ᑎᑎᕋᐅᔭᕐᓯᒪᓂᖓᑕ ᒪᓕᒐᖏᓂ 

ᐱᖃᓯᐅᔾᔨᓯᒪᒋᐊᖃᕐᖓᑕ ᐱᔭᕇᕈᑎᒋᓂᐊᕐᑕᖏᑦ ᓴᓇᔾᔪᑎᑦᓴᑦ ᖃᓄᕐᓗ ᑕᐅᑦᑐᖃᕐᓂᐊᕐᒪᖔᑦ.  

ᓴᓇᓂᕐᒧᑦ ᐱᔪᓐᓇᐅᒻᒥᑦ ᑐᑦᓯᕋᐅᑎᖓ ᑐᓂᔭᐅᑐᐊᖅᐸᑦ ᓇᓗᓇᐃᕐᓯᒪᒃᑲᓂᕐᓂᐊᕐᑐᑦ ᐃᓗᓕᓗᑦᑖᖏᑦ.  

ᐃᓂᖓᓕ ᓴᓇᕕᐅᓂᐊᕐᑑᑉ, ᓄᓇᓯᐅᑎᖃᕐᕕᑦᓴᖅ, ᐊᑐᐃᓐᓇᖃᕐᓂᖅ ᐊᒻᒪ ᐃᓪᓘᑉ 

ᐊᖏᓂᕆᓂᐊᕐᑕᖓ ᐊᓯᔾᔨᔾᔮᖏᑦᑐᖅ.   

 

ᒥᔅ. ᐋᒻᓯᑐᕌᖕ ᓇᓗᓇᐃᕐᓯᓪᓗᓂ ᑐᑦᓯᕋᕐᑐᖅ ᖃᖓᑐᐃᓐᓇᑦᓯᐊᖅ ᓴᓇᓂᕐᒧᑦ ᐱᔪᓐᓇᐅᒻᒥᑦ 

ᑐᑦᓯᕋᕈᓐᓇᕐᖓᑦ, ᑐᑭᓯᒋᐊᒃᑲᓂᕈᒪᒍᓂ ᖃᓄᐃᓕᐅᒃᑲᓂᕆᐊᖃᕐᒪᖔᕐᒥ.  ᑭᓯᐊᓂᓕ, ᑐᑦᓯᕋᐅᑎᖓ 

ᑐᓂᔭᐅᔪᓐᓇᖏᑦᑐᖅ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᖁᓪᓗᒍ ᑭᓯᐊᓂ ᐱᖓᔪᐊᓂ 

ᐅᖃᓕᒫᕐᑕᐅᓕᕐᐸᑦ ᐋᖅᑭᒋᐊᕐᑕᐅᖁᔭᖓ.     

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᓇᓗᓇᐅᕐᓯᓪᓗᓂ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᐅᖃᐅᔾᔭᐅᒋᐊᕐᓯᒪᔪᑦ 

ᑭᒃᑯᑐᐃᓐᓇᕐᓂᑦ ᓈᓚᓐᓂᖃᕈᓐᓇᓛᕐᖓᑕ ᒪᐃ 8, 2018ᖑᓕᕐᐸᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑕ 

ᑲᑎᒪᕕᖓᓂ ᑲᑎᒪᔩᑦ ᑲᑎᒪᒋᐊᓚᐅᖏᓂᖏᓂ ᐊᒻᒪ ᐊᐱᕆᓪᓗᓂ ᖃᓄᐃᓕᐅᒃᑲᓂᖁᔨᒻᒪᖔᑕ 

ᐃᖅᑲᓇᐃᔭᕐᑏᑦ.     

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᕆᓪᓗᓂ ᐃᖅᑲᓇᐃᔭᕐᑏᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓂᑦ ᑐᑭᓯᒌᕐᑐᑦ 

ᖃᓄᐃᓕᐅᕐᑐᑦᓴᐅᒻᒪᖔᕐᒥ ᐊᒻᒪ ᐅᐸᓗᖓᐃᕆᐊᖃᕐᓂᐊᕐᑕᖏᓂᑦ ᐊᒻᒪ ᓴᖅᑭᑕᐅᒋᐊᓖᑦ 

ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐅᑏᑦ ᖃᓄᐃᓕᐅᕐᑐᑦᓴᐅᒻᒪᖔᑕ ᑭᒃᑯᑐᐃᓐᓇᕐᓂᑦ 

ᓈᓚᑦᑐᖃᕐᓂᐅᓴᓂᖓᓄᑦ.     

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᓇᓗᓇᐃᕐᓯᓪᓗᓂ ᑭᒃᑯᑐᐃᓐᓇᕐᓂᑦ ᖃᐅᔨᒃᑲᐅᑏᑦ 

ᑐᓂᔭᐅᔭᖅᑐᖁᓪᓗᒋᑦ ᐃᓪᓗᖃᕐᑎᓄᑦ ᖃᓂᒋᔮᓂ ᑕᕝᕙᑦᓴᐃᓐᓇᖅ, ᐊᒻᒪ ᒥᔅ. ᐋᒻᓯᑐᕌᖕ 

ᓇᓗᓇᐃᕐᓯᓪᓗᓂ ᑕᐃᒪᐃᑦᑐᓐᓇᕐᑐᑦ. 

 

ᑲᑎᒪᔨ ᕈᓵᓐ ᐊᐱᕆᓪᓗᓂ ᕿᓚᒻᒥᐅᔪᓐᓇᕐᖓᑕ ᐱᕕᖃᕐᑎᑦᓯᓂᖅ ᐊᒡᒐᒧᑦ ᑐᓂᓯᓂᐊᕐᑎᓪᓗᒋᑦ 

ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐅᑎᓂᑦ.     

 

ᒥᔅ. ᐋᒻᓯᑐᕌᖕ ᐅᖃᕐᑐᓂ ᒪᓕᑦᑕᕆᐊᓖᑦ ᐸᕐᓇᐅᑎᓕᐅᕐᓂᖕᒧᑦ ᐱᖁᔭᒥ ᐅᓪᓗᓂᖕ ᖁᓕᓂᑦ 

ᐱᕕᖃᕐᑎᑦᓲᑦ ᑭᒃᑯᑐᐃᓐᓇᕐᓂᑦ ᓈᓚᓐᓂᖃᕐᓂᐊᕐᑎᓪᓗᒋᑦ; ᐃᖅᑲᓇᐃᔭᕐᑏᑦ ᓴᖅᔮᕐᑎᑦᓯᓂᐊᕐᑐᑦ 

ᐊᑭᓐᓇᕐᓄᑦ ᐊᒻᒪ ᐊᒡᒐᒧᑦ ᑐᓂᔭᕐᑐᕐᓗᒋᑦ ᖃᐅᔨᒃᑲᐅᑏᑦ ᐅᓪᓘᓐᓂ ᒪᕐᕉᓂᐊᕐᑑᓂ 

ᐱᒋᐊᑦᓴᐅᑎᒋᓗᑎᑦ ᐊᒻᒪ ᒪᓕᒋᐊᓕᖏᓂᑦ ᒪᓕᓗᐊᕐᓂᐊᕐᒪᕆᑦᑐᑦ.     

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᓇᓗᓇᐃᕐᓯᓪᓗᓂ ᑕᐃᒫᖕ ᑭᒃᑯᑐᐃᓐᓇᕐᓂᑦ ᖃᐅᔨᒃᑲᐅᑦ 

ᓴᖅᑭᔮᕐᑎᑦᓯᒋᐊᓕᒃ ᐅᖃᐅᓯᕐᑕᖏᓂᑦ ᐸᕐᓇᐅᑎᓕᐅᕐᓂᖕᒧᑦ ᐱᖁᔭᑦ, ᓱᓕᒃᑲᓂᖅ, ᓄᓇᓕᐸᐅᔭᒃᑯᑦ 

ᑲᑎᒪᔨᖏᑦ ᓴᖅᑭᔮᖁᔨᔪᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐅᑏᑦ ᑐᑭᓯᓇᕆᐊᖁᓪᓗᒋᑦ ᑭᒃᑯᑐᐃᓐᓇᕐᓄᑦ 

ᑐᑭᓯᔭᐅᔪᓐᓇᕐᓂᐊᕐᖓᑕ ᐃᓪᓗᖃᕐᑏᑦ ᑐᑭᓯᐅᒪᓂᐊᕐᖓᑕ ᖃᓄᐃᓕᐅᕋᓱᐊᕐᒪᖔᑕ.  ᐊᐱᕆᓪᓗᓂ 

ᑕᒪᓐᓇ ᑲᔪᓯᑎᑕᐅᓂᐊᕐᒪᖔᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐅᑏᑦ ᑕᐃᒪᐃᓕᖓᒻᒥᓗᑎᑦ.     

 

ᒥᔅ. ᐋᒻᓯᑐᕌᖕ ᖃᐅᔨᒃᑲᐃᓪᓗᓂ ᐃᖅᑲᓇᐃᔭᕐᑏᑦ ᐋᒋᓯᐅᑎᓪᓗᒍ 2017 ᑭᒃᑯᑐᐃᓐᓇᕐᓂᑦ 

ᖃᐅᔨᒃᑲᐅᑎᐅᓚᐅᕐᓯᒪᔪᑦ ᐊᔾᔨᐸᓗᐊᓂᑦ ᐊᒻᒪ ᐊᐱᕆᓪᓗᓂ ᑭᒃᑯᑐᐃᓐᓇᕐᓂᑦ ᖃᐅᔨᒃᑲᐅᑏᑦ 

ᑐᑭᓯᓇᕆᐊᕐᓯᒪᔪᓂᑦ ᑭᒃᑯᑐᐃᓐᓇᕐᓄᑦ ᑎᑎᕋᕐᓯᒪᓂᐊᕐᒪᖔᑕ ᐊᒻᒪ ᓈᒻᒪᑦᑐᓂᑦ ᑐᓴᕐᑎᑦᓯᒍᑎᖏᑦ 

ᑐᑭᓯᓇᕆᐊᕐᓗᑎᑦ.    

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᖃᐅᔨᒪᓐᖏᓂᕋᕐᑐᓂ ᐋᒋᓯᐅᑎᓪᓗᒍ 2017 ᑭᒃᑯᑐᐃᓐᓇᕐᓄᑦ 

ᖃᐅᔨᒃᑲᐅᑎᒥᓂᕐᓂᑦ, ᐊᐱᕆᓪᓗᓂᓗ ᒥᔅ. ᐋᒻᓯᑐᕌᖕ ᐱᓕᕆᖃᑎᖃᕈᓐᓇᕐᒪᖔᑦ 

ᐊᐅᓚᑦᑎᔨᒻᒪᕆᐅᑲᐃᓐᓇᕐᑐᒥᑦ ᓴᖅᑭᑕᐅᓚᐅᖏᓂᖏᓂ ᓇᒥᑐᐃᓐᓇᖅ ᐊᒻᒪ ᑐᓂᔭᐅᓚᐅᖏᓂᖏᓂ 

ᑐᑭᓯᓇᕆᐊᕐᔫᒥᔪᓂᑦ ᑎᑎᕋᕐᓯᒪᖁᓪᓗᒋᑦ ᑭᒃᑯᑐᐃᓐᓇᕐᓂᑦ ᖃᐅᔨᒃᑲᐅᑎᓂ 

ᑐᑭᓯᓇᑦᓯᐊᕆᐊᕐᓂᐊᕐᖓᑕ ᐃᓪᓗᖃᕐᑎᓄᑦ ᑐᑭᓯᐅᒪᖁᓪᓗᒋᑦ ᖃᓄᖅ ᓂᓪᓕᐅᑎᖃᕈᓐᓇᕐᒪᖔᕐᒥ.     

 

ᒥᔅ. ᐋᒻᓯᑐᕌᖕ ᐊᖏᕐᑐᓂ ᖃᐅᔨᒋᐊᕐᓂᐊᕋᒥ ᐊᐅᓚᑦᑎᔨᒻᒪᕆᒻᒧᑦ.     

 

d) ᐃᓱᒪᓕᐅᕈᑕᐅᖁᔭᐅᔪᖅ – ᓴᓇᓂᖕᒧᑦ ᐱᔪᓐᓇᐅᒻᒥᑦ ᑐᑦᓯᕋᐅᑦ 18-015 (QBDC) 

 

ᒥᔅ. ᐋᒻᓯᑐᕌᖕ ᓇᓗᓇᐃᕐᓯᓪᓗᓂ ᓴᓇᓂᖕᒧᑦ ᐱᔪᓐᓇᐅᒻᒥᑦ ᑐᑦᓯᕋᐅᑕᐅᒻᒪᑦ ᑐᔪᕐᒥᕕᑦᓴᒧᑦ 

ᑲᑎᒪᕕᑦᓴᒧᓪᓗ ᐃᓄᐃᑦ ᓄᓇᖁᑖᓃᑦᑐᑦᓴᖅ ᐅᖓᓪᓕᕐᐹᑦ ᐊᖅᑯᑖᒍᑦ ᐊᒻᒪ ᑐᑦᓯᕋᕐᓯᒪᔪᑦ ᕿᑭᖅᑕᓂ 

ᓇᖕᒥᓂᓖᑦ ᐱᕙᓪᓕᐊᔪᓕᕆᔨᖏᑦ (ᕿᑭᖅᑖᓗᒃ ᑯᐊᐳᕇᓴᒃᑯᑦ).  ᓇᓗᓇᐃᕐᓯᓪᓗᓂ ᐃᑉᐳᕈᒥ 11, 

2018 ᐸᕐᓇᐃᔩᑦ ᐱᕙᓪᓕᐊᔪᓕᕆᔩᓪᓗ ᑲᑎᒪᔨᕋᓛᖏᑦ ᑲᑎᒪᓪᓗᑎᑦ ᐱᖁᔨᕗᖔᕈᒻᒥᑦ 

ᑲᔪᓯᑎᑦᓯᓚᐅᕐᓯᒪᔪᑦ ᐃᑲᔪᕐᑐᐃᔪᓐᓇᕐᓂᕋᕐᑐᑎᑦ ᓇᓪᓕᑭᑦᑕᐅᓗᓂ ᓴᓇᔭᐅᕙᓪᓕᐊᖁᓪᓗᒍ.  

ᐱᔭᕆᑐᓂᐊᕐᓂᖓᓄᑦ ᓴᓇᔭᐅᓂᐊᕐᑐᖅ ᐊᒻᒪ ᓱᓪᓗᓕᑯᑖᒥᖕ ᓄᓇᐅᑉ ᐃᑭᐊᖓᒍᑦ ᑭᓈᓗᒻᒧᑦ 

ᐋᖅᑭᑦᓯᒋᐊᖃᕐᓂᐊᕐᖓᑕ ᒫᓐᓇ ᐊᑐᐃᓐᓇᐅᓕᕇᕐᑐᒧᑦ ᓱᓪᓗᓕᑯᑖᒧᑦ, ᑭᓯᐊᓂᓕ ᐃᒻᒪᖃ 

ᐋᖅᑭᒋᐊᕆᐊᖃᕐᓂᐊᕐᑐᖅ ᑭᓈᓗᒻᒧᑦ ᓱᓪᓗᓕᑯᑖᖅ ᑲᑉᐳᔾᔨᕕᐅᓂᐊᕐᑐᖅ.  ᓇᓗᓇᐃᕐᑐᖅᑕᐅᒋᐊᓖᑦ 

ᓱᓕ ᐱᔭᕇᒻᒪᕆᓐᖏᑦᑐᑦ, ᑕᐃᒪᐃᒻᒪᓐ ᐊᑐᓕᖁᔨᓚᕿᕗᑦ ᓇᓪᓕᑭᓪᓗᒍ ᓴᓇᔭᐅᕙᓪᓕᐊᖁᔭᐅᓪᓗᓂ.  

ᐋᖅᑭᒋᐊᕐᓯᒪᔪᒥᑦ ᑐᑦᓯᕋᕐᓯᒪᔪᖃᕐᑐᖅ ᐃᓱᒪᓕᐅᕈᑕᐅᖁᔭᐅᔪᒥᑦ ᓯᕗᓪᓕᕐᐋᒥ ᓴᓇᔭᐅᓂᐊᕐᑐᑦ 1 

ᐊᖏᖅᑕᐅᖁᔭᐅᓪᓗᒍ ᓄᓇᖓ ᐅᐸᓗᖓᐃᔭᕐᑕᐅᓂᖓ ᓇᔪᕋᕐᓴᐅᓕᕐᓗᓂ ᐊᒻᒪ ᓱᓪᓗᓕᑯᑖᑦ ᓄᓇᒧᑦ 

ᓇᐸᕕᑦᓴᖏᑦ ᑲᒪᒋᔭᐅᖅᑳᕐᓗᑎᑦ.  ᓯᕗᓂᑦᑎᓂ, ᐊᐃᑉᐹᓂ ᓴᓇᔭᐅᓂᐊᕐᑐᑦ 2ᒥ ᑐᔪᕐᒥᕕᒃ 

ᑲᑎᒪᕕᑦᓴᐅᓪᓗ ᐃᓪᓗᖓ ᐱᖃᓯᐅᔾᔭᐅᓗᓂ ᑭᓈᓗᒻᒧᑦ ᓱᓪᓗᓕᑯᑖᖓ.  ᓇᓪᓕᑭᑦᑐᒍ ᓴᓇᔭᐅᑉᐸᑦ 

ᑐᑦᓯᕋᕐᑐᖅ ᐱᒋᐊᕈᓐᓇᕐᓯᓂᐊᕐᖓᑦ ᓴᓇᔭᐅᕙᓪᓕᐊᒋᐊᓕᓐᓂᑦ ᑕᕝᕙᑦᓴᐃᓐᓇᕐᓗ 

ᓇᓗᓇᐃᔭᐅᕐᑕᐅᕙᓪᓕᐊᓗᑎᑦ ᐱᔭᕇᔭᕆᐊᓖᑦ ᐊᐃᑉᐹᓂ ᓴᓇᔭᐅᓂᐊᕐᑐᓂᑦ 2ᒥ. 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-149 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᒪᑦᓵᓯ     

ᐊᐃᑉᐲᔪᖅ: ᑲᑎᒪᔨ ᕈᓵᓐ   

 

ᑕᐃᒫᖕ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᓈᒻᒪᑦᓴᖁᓪᓗᒋᑦ ᓴᓇᓂᖕᒧᑦ ᐱᔪᓐᓇᐅᑎᑖᕈᒪᔪᑦ 

ᑐᑦᓯᕋᐅᑎᖓᓂᖕ ᓈᓴᐅᑎᓕᒃ 18-015 ᐱᒋᐊᖁᓪᓗᒋᑦ ᓯᕗᓪᓕᕐᒥ ᓴᓇᔭᐅᒋᐊᓖᑦ 1−ᒥ ᓄᓇᖓ 

ᐅᐸᓗᖓᐃᔭᕐᑕᐅᖁᓪᓗᒍ ᐊᒻᒪ ᓱᓪᓗᓖᑦ ᓇᐸᕕᑦᓴᖏᑦ ᓇᑉᐸᖅᑕᐅᖁᓪᓗᒋᑦ ᐃᓂᑦᓴᖓ ᑐᔪᕐᒥᕕᐅᑉ 

ᑲᑎᒪᕕᐅᓪᓗ ᐃᓚᖓᓂ ᓄᓇ 1, ᐃᓗᐃᒃᑲᖅ 205, ᐸᕐᓇᐅᑦ 2997 (ᐃᓚᖓ SK-2, SK-6, ᐊᒻᒪ 

SK-7 ᓴᖅᑭᔮᕐᑎᑕᐅᔪᑦ ᑎᑎᕋᐅᔭᕐᓯᒪᔪᓂ ᐸᕐᓇᐅᒻᒥ), ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑦᑕ 

ᐊᔾᔨᒌᓕᕐᑎᑕᐅᓯᒪᔪᑦ ᒪᓕᒐᖏᑦ, ᐱᑐᐃᓐᓇᐅᖏᑦᑐᑦ ᒪᓕᑦᑕᐅᖁᔭᐅᔪᑦ ᐅᐃᒍᖓᓃᑦᑐᑦ 1, ᐊᒻᒪ 

ᓴᖅᑭᔮᕐᑎᑕᐅᔪᑦ ᐸᕐᓇᐅᑎᓂ ᐅᐃᒍᖓᓃᑦᑐᑦ 4, ᐊᒻᒪ ᐊᖏᖅᑕᐅᖁᓪᓗᒋᑦ ᑐᑦᓯᕋᕐᑑᑉ 

ᑎᑎᕋᐅᔭᕐᓯᒪᔭᖏᑦ ᐸᕐᓇᐅᑏᑦ, ᐅᓪᓗᕐᓯᐅᑎᓖᑦ ᕕᕝᕗᐊᕆ 23, 2018, ᓯᕗᓂᑦᑎᓂ ᓴᓇᔭᐅᔪᒫᕐᑐᖅ 

ᓄᓇᖓ 1, ᐃᓗᐃᒃᑲᖅ 205, ᐸᕐᓇᐅᑦ 2997. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

e) ᐃᓱᒪᓕᐅᕈᑕᐅᖁᔭᐅᔪᖅ - ᓴᓇᓂᖕᒧᑦ ᐱᔪᓐᓇᐅᒻᒥᑦ ᑐᑦᓯᕋᐅᑦ 18-009 ᐊᒻᒪ 

ᐊᔾᔨᒌᖏᓂᖓ ᑭᓪᓕᖓ 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᕐᑐᓂ ᑐᑦᓯᕋᕐᓯᒪᔪᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᐊᒻᒪ 

ᒫᓐᓇᕋᑖᖅ ᓂᐅᕕᕋᑖᓚᐅᕐᑐᑦ ᓯᐊᑦᑐᓂᑦ ᖁᓕᓂᑦ ᒪᕐᕉᓂᓪᓗ ᖁᓕᕇᓂᑦ ᓯᓚᑦᑐᖅᓴᕐᕕᐅᑉ ᐅᖓᑖᓂ 



ᓄᓇᓕᐸᐅᔭᒃᑯᑦ ᑲᑎᒪᖏᑕ ᑲᑎᒪᓂᖓᑦ ᓈᓴᐅᑎᓕᒃ 11  

ᐃᑉᐳᕈ 24, 2018 

ᒪᑉᐱᒐᖅ 12 − 16ᓂ 

ᓄᓇᖃᕐᕕᒻᒥ.  ᒫᓐᓇ ᐱᕙᓪᓕᐊᔭᐅᒻᒪᑦ ᐊᓯᔾᔨᕐᑕᐅᖁᓪᓗᒍ ᓄᓇᖓ ᖁᓕᕇᓂᑦ ᐃᓪᓗᑦᓴᐅᓂᐊᕐᑐᓂᑦ 

ᐃᓚᓕᐅᔾᔭᐅᒐᔭᕐᑐᓂᑦ ᐃᖅᑲᓇᐃᔭᕐᑎᓄᑦ ᐃᓪᓗᑦᓴᓄᑦ ᓂᐅᕕᐊᑦᓴᐅᔪᓐᓇᕐᑐᓂᑦ.     

 

ᐊᑲᐃᓪᓕᐅᕈᒻᒥᑦ ᓇᓗᓇᐃᕐᓯᓚᐅᕐᑐᑦ ᓄᓇᓯᐅᑎᖃᕐᕕᑦᓴᖅ ᓄᖅᑲᖓᕕᖕ ᓴᓇᔭᐅᓯᒪᓐᖏᒻᒪᑦ 

ᓴᓇᓂᖕᒧᑦ ᐱᔪᓐᓇᐅᑏᑦ ᑐᖅᑯᖅᓯᒪᔪᑦ ᒪᓕᑦᑐᒋᑦ, ᐊᑲᐃᓪᓕᐅᕈᓪᓕ ᖂᑭᓗᐊᕐᖓᑦ ᓴᓂᒧᑦ 

ᐊᖏᓪᓕᒋᐊᕆᐊᓕᖕ ᓄᓇᓯᐅᑎᖃᕐᕕᑦᓴᖅ ᒥᑭᓂᕐᓴᐅᒻᒪᑦ ᑭᓪᓕᖃᕈᓐᓇᕐᓂᖓᓄᑦ ᑭᓪᓕᓕᐅᕆᓂᖕᒧᑦ 

ᒪᓕᒐᕋᓛᓂ.  ᑖᓐᓇ ᐋᖅᑭᑦᑕᐅᖁᓪᓗᒍ ᐊᑲᐃᓪᓕᐅᕈᑦ, ᓅᒋᐊᑐᓐᖏᓪᓗᓂ ᓴᕕᕋᔭᑦ ᓄᖅᑲᖓᕖᑦ 

ᐊᐱᔭᓐᓂᖓᓄᑦ, ᐊᒻᒪ ᐃᓂᑦᓴᖓ ᒪᔪᕋᐅᑏᑦ ᐊᕝᕕᐊᕋᔭᕐᖓᑕ ᓄᓇᓯᐅᑏᑦ ᓄᖅᑲᖓᕕᖓᓄᑦ 

ᓴᕕᕋᔭᒻᒧᑦ ᐃᓪᓗᒧᑦ ᖃᓂᓪᓕᔭᐅᓗᐊᕐᐸᑦ, ᑐᑦᓯᕋᕐᑐᖅ ᐋᖅᑭᒋᐊᕐᑕᐅᖁᓪᓗᒍ ᑭᓪᓕᖓ ᐊᔾᔨᒌᖏᓂᖓ 

ᒫᓐᓇ ᓄᓇᓯᐅᑎᖃᕐᕕᐅᑉ ᐊᑯᓐᓂᖓ ᑕᐃᒪᐃᓕᖓᓂᖓᓗ ᑲᔪᓯᔪᓐᓇᕐᓂᐊᕐᖓᑦ.  ᐊᔾᔨᒌᖏᓂᖓ 

ᑭᓪᓕᖓᑕ ᒥᑭᓪᓕᒋᐊᕐᑕᐅᖁᔭᐅᒻᒪᑦ 6.5 ᒥᑕᓂᑦ 5.3ᒦᑕᓄᑦ, ᐊᒻᒪ ᓴᓇᓂᖕᒧᑦ ᐱᔪᓐᓇᐅᑦ 

ᑐᖅᑯᖅᓯᒪᔭᕗᑦ ᐋᖅᑭᒋᐊᕐᑕᐅᒐᔭᕆᓪᓗᓂ ᓄᑖᓐᖑᕆᐊᕐᑕᐅᓗᓂ ᐃᓂᖓᓄᑦ ᐸᕐᓇᐅᑦ ᑖᓐᓇ 

ᑭᓪᓕᖓ ᐋᖅᑭᒋᐊᕐᑕᐅᔪᖅ ᐊᑐᕈᓐᓇᕐᓯᖁᓪᓗᒍ ᐊᖏᖅᑕᐅᓗᓂᓗ.      

 

ᑲᑎᒪᔨ ᐸᐸᑦᓯ ᐊᐱᕆᓪᓗᓂ ᐃᓪᓗᖁᑖ ᐃᖅᑲᓇᐃᔭᕐᑎᓄᑦ ᐃᓪᓗᑦᓴᐅᒻᒪᖔᑦ.     

 

ᒥᔅ. ᐋᒻᓯᑐᕌᖕ ᑐᑭᓯᓯᒪᓂᕋᕐᑐᓂ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓪᓗᑦᓴᓂᑦ ᓯᐊᑦᑐᓂ 

ᖁᓕᕇᑦ ᓂᐅᕕᐊᑦᓴᐅᓂᐊᕆᐊᖏᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᕐᑎᖏᓄᑦ.      

 

ᐱᖁᔨᕗᖔᕈᑦ ᓈᓴᐅᑎᓕᒃ 18-150 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᑖᐱᓐ     

ᐊᐃᑉᐲᔪᖅ: ᑲᑎᒪᔨ ᕈᓵᓐ   

 

ᑕᐃᒫᖕ ᓄᓇᓕᐸᐅᔭᒃᑯᑦ ᓈᒻᒪᑦᓴᖁᓪᓗᒋᑦ:     

- ᓴᓇᔪᓐᓇᕐᓂᖕᒧᑦ ᐱᔪᓐᓇᐅᑎᑖᕈᒪᔪᑦ DP 18-009 ᓄᓇᒥ 179, ᐸᕐᓇᐅᑦ 3896 

ᐊᓯᔾᔨᕐᑕᐅᖁᓪᓗᒍ ᓄᓇᓯᐅᑎᒃᑯᕕᐅᑉ ᐋᖅᑭᐅᒪᓂᖓ ᒫᓐᓇ 12-ᓂ ᓯᐊᑦᑐᓂ ᖁᓕᕇᓂ 

ᐃᓪᓗᖃᕐᕕᖓᑕ ᓴᓂᕌᓃᑦᑐᑦ, ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᒪᓕᑦᑕᐅᒐᔪᑦᑐᑦ ᒪᓕᒐᖏᑦ, 

ᐱᑐᐃᓐᓇᐅᖏᑦᑐᑦ ᒪᓕᑦᑕᐅᖁᔭᐅᔪᑦ ᐱᖃᓯᐅᔾᔭᐅᓯᒪᔪᑦ ᐅᐃᒍ 1ᒥ, ᐊᒻᒪ ᐸᕐᓇᐅᑎᓂ ᓴᖅᑭᔮᕐᑐᖅ 

ᐅᐃᒍ 4ᒥ;  

- ᐊᔾᔨᒌᖏᓂᖓ ᐋᖅᑭᒋᐊᕐᑕᐅᖁᓪᓗᒍ ᐃᓚᖓ 6.4 ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ 704, 

ᒥᑭᓪᓕᒋᐊᕐᑕᐅᖁᓪᓗᒍ ᑐᑭᓕᐊᓪᓗᐊᕐᑐᖅ ᓄᓇᓯᐅᑏᑦ ᓄᖅᑲᖓᕕᖓ 6.5 ᒦᑕᓂᑦ 5.3 ᒦᑕᓄᑦ; 

ᐊᒻᒪ 

- ᐊᑭᓖᔾᔪᑎᑦᓴᑦ ᐊᑐᖅᑕᐅᖁᓇᒋᑦ ᓴᓇᔪᒪᓂᕐᒧᑦ ᐱᔪᓐᓇᐅᑎᓄᑦ ᐊᒻᒪ ᐋᖅᑭᒋᐊᕆᔪᒪᔪᑦ ᑭᓪᓕᖏᓂᑦ 

ᑐᑦᓯᕋᐅᑎᖏᓐᓄᑦ ᐊᑭᖏᑦ ($1,000). 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

f) ᐃᓱᒪᓕᐅᕈᑕᐅᖁᔭᐅᔪᖅ – ᓴᓇᓂᖕᒧᑦ ᐱᔪᓐᓇᐅᒻᒥᑦ ᑐᑦᓯᕋᐅᑦ 18-010 ᐊᒻᒪ 

ᐊᔾᔨᒌᖏᓂᖓ ᑭᓪᓕᖓ   

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᕆᓪᓗᓂ ᑖᓐᓇ ᐊᔾᔨᐸᓗᑐᐃᓐᓇᖓ ᑐᑦᓯᕋᐅᑎᐅᖅᑲᐅᔪᒧᑦ ᑐᕌᖓᒻᒪᑦ 

ᓴᓂᑦᓯᐊᑯᓗᐊᓃᑦᑐᒧᑦ ᓄᓇᒧᑦ.  ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᓂᐅᕕᕐᓯᒪᔪᑦ 

ᑕᒪᒃᑮᓐᓂᖕ ᓯᐊᑦᑐᓂᑦ ᖁᓕᕇᓂᑦ ᓴᓂᓪᓕᑦᓯᐊᕇᑦᑐᓂᑦ.     

 



ᓄᓇᓕᐸᐅᔭᒃᑯᑦ ᑲᑎᒪᖏᑕ ᑲᑎᒪᓂᖓᑦ ᓈᓴᐅᑎᓕᒃ 11  

ᐃᑉᐳᕈ 24, 2018 

ᒪᑉᐱᒐᖅ 13 − 16ᓂ 

ᐱᖁᔨᕗᖔᕈᑦ ᓈᓴᐅᑎᓕᒃ 18-151 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᑖᐱᓐ     

ᐊᐃᑉᐲᔪᖅ: ᑲᑎᒪᔨ ᕈᓵᓐ   

 

ᑕᐃᒫᖕ ᑲᑎᒪᔩᑦ ᓈᒻᒪᑦᓴᖁᓪᓗᒋᑦ: 

- ᓴᓇᔪᓐᓇᕐᓂᖕᒧᑦ ᐱᔪᓐᓇᐅᑎᑖᕈᒪᔪᑦ DP 18-010 ᓄᓇᒥ 180, ᐸᕐᓇᐅᑦ 3896 

ᐊᓯᔾᔨᕐᑕᐅᖁᓪᓗᒍ ᓄᓇᓯᐅᑎᒃᑯᕕᐅᑉ ᐋᖅᑭᐅᒪᓂᖓ ᒫᓐᓇ 12-ᓂ ᓯᐊᑦᑐᓂ ᖁᓕᕇᓂ 

ᐃᓪᓗᖃᕐᕕᖓᑕ ᓴᓂᐊᓂ, ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᒪᓕᑦᑕᐅᒐᔪᑦᑐᑦ ᒪᓕᒐᖏᑦ, 

ᐱᑐᐃᓐᓇᐅᖏᑦᑐᑦ ᒪᓕᑦᑕᐅᖁᔭᐅᔪᑦ ᐱᖃᓯᐅᔾᔭᐅᓯᒪᔪᑦ ᐅᐃᒍ 1ᒥ, ᐊᒻᒪ ᐸᕐᓇᐅᑎᓂ ᓴᖅᑭᔮᕐᑐᖅ 

ᐅᐃᒍ 4ᒥ; 

- ᐊᔾᔨᒌᖏᓂᖓ ᐋᖅᑭᒋᐊᕐᑕᐅᖁᓪᓗᒍ ᐃᓚᖓ 6.4 ᑭᓪᓕᓕᐅᕆᓂᖕᒧᑦ ᒪᓕᒐᕋᓛᖅ 704, 

ᒥᑭᓪᓕᒋᐊᕐᑕᐅᖁᓪᓗᒍ ᑐᑭᓕᐊᓪᓗᐊᕐᑐᖅ ᓄᓇᓯᐅᑎᖃᕐᕖᑦ ᓄᖅᑲᖓᕕᖏᑦ 6.5 ᒦᑕᓂᑦ 5.3 

ᒦᑕᓄᑦ; ᐊᒻᒪ 

- ᐊᑭᓖᔾᔪᑎᑦᓴᑦ ᐊᑐᖅᑕᐅᖁᓇᒋᑦ ᓴᓇᔪᒪᓂᕐᒧᑦ ᐱᔪᓐᓇᐅᑎᓄᑦ ᐊᒻᒪ ᐋᖅᑭᒋᐊᕆᔪᒪᔪᑦ ᑭᓪᓕᖏᓂᑦ 

ᑐᑦᓯᕋᐅᑎᖏᓐᓄᑦ ᐊᑭᖏᑦ ($1,000). 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 

a) ᐸᕐᓇᐃᔩᑦ ᐱᕙᓪᓕᐊᔪᓕᕆᔩᓪᓗ ᑲᑎᒪᔨᖏᑦ 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-152 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᒪᑦᓵᓯ       

ᐊᐃᑉᐲᔪᖅ: ᑲᑎᒪᔨ ᕈᓵᓐ   

 

ᑲᑎᒪᔩᑦ ᓈᒻᒪᑦᓴᖁᓪᓗᒋᑦ ᐋᖅᑭᒋᐊᕐᑕᐅᓯᒪᔪᒥᑦ ᐃᓚᖓᓃᑦᑐᑦ C−ᒥ, ᑕᓯᐅᖃᑎᒌᒃᑯᓄᑦ – 

ᓴᓇᔪᒪᓂᖕᒧᑦ ᐱᔪᓐᓇᐅᑎᑖᕈᒪᔾᔪᑎᖓ ᐊᒻᒪ ᑎᓕᓗᒋᑦ ᐃᖅᑲᓇᐃᔭᕐᑏᑦ ᐅᐸᓗᖓᐃᔭᐃᖁᓪᓗᒋᑦ 

ᐊᑐᓕᕐᑎᑦᓯᓗᑎᓪᓗ ᐋᖅᑭᒋᐊᕈᑕᐅᓂᐊᕐᑑᑉ ᐊᖏᖃᑎᒌᒍᑎᑦᓴᖓᓂᑦ. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-153 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ      

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ     

 

ᑕᐃᒫᖕ ᑲᑎᒪᔩᑦ ᓈᒻᒪᑦᓴᖁᓪᓗᒋᑦ ᕿᓐᖑᒥᒐᐅᑎᒃᑯᑦ ᖃᐅᔨᓴᕐᑕᐅᓯᒪᔪᑦ ᑎᑎᕋᐅᔭᕐᓯᒪᓂᖏᑦ SK-

IQAL-004-2018 ᓴᓇᔪᓐᓇᕐᓯᓂᐊᕐᖓᑕ ᐊᕙᑎᓂᑦ ᑕᓪᓕᒪᓂᓪᓗ (25) ᓄᓇᒥ ᐃᓪᓗᑦᓴᓂᑦ, ᓄᑖᒥᖕ 

ᐊᖅᑯᑎᓕᐅᕐᓗᑎᑦ, ᐊᒻᒪ ᑰᕝᕕᑦᓴᑦ ᐊᒻᒪ ᖃᒧᑕᐅᔭᓄᑦ ᐊᖅᑯᑦᑎᑦᓴᑦ, ᐅᑯᓇᓂ ᓄᓇᖃᕐᕕᓂ 

ᓴᓇᔭᐅᓂᐊᕐᑐᖅ:    

 

a. ᓄᓇᖓ 6, ᐃᓗᐃᒃᑲᖅ 242, ᐸᕐᓇᐅᑦ 4610; 

b. ᓄᓇᖓ 824, ᐸᕐᓇᐅᑦ 2104; ᐊᒻᒪ 



ᓄᓇᓕᐸᐅᔭᒃᑯᑦ ᑲᑎᒪᖏᑕ ᑲᑎᒪᓂᖓᑦ ᓈᓴᐅᑎᓕᒃ 11  

ᐃᑉᐳᕈ 24, 2018 

ᒪᑉᐱᒐᖅ 14 − 16ᓂ 

c. ᐊᑐᕆᐊᖅ R35, ᐸᕐᓇᐅᑦ 3239 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

11. ᑎᑎᖅᑲᑦ  

 

a. ᐅᖃᖃᑎᒌᓚᐅᕐᑐᑎᑦ ᓇᐃᓈᖅᓯᒪᔪᑦ ᐅᓂᒃᑳᑦ ᑲᓇᑕᐅᑉ ᐃᖏᕐᕋᔪᓕᕆᔨᖏᓂᑦ   

 

ᓴᖅᑭᑕᐅᔪᖅ ᑐᓴᕋᑦᓴᐅᓪᓗᓂ.    

 

b. ᑐᓴᕐᑎᑦᓯᒍᒪᔪᑦ ᐃᓕᑕᕆᔭᐅᖁᔭᐅᔪᒥᑦ – ᐅᓪᓗᖓᓂᖕ ᐃᑉᐳᕈ 28 ᑲᓇᑕᒥ ᕿᑦᓵᑦᑐᑦ 

ᐅᓪᓗᖓ – ᐅᑭᐅᖅᑕᖅᑐᒥ ᐃᖅᑲᓇᐃᔭᕐᑏᑦ ᑲᑐᔾᔨᖃᑎᒌᖏᑦ    

 

ᐱᖁᔨᕗᖔᕈᑦ ᓈᓴᐅᑎᓕᒃ 18-154 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ      

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ     

 

 

 

 

ᑕᐃᒫᖕ ᑲᑎᒪᔩᑦ ᐃᓕᑕᕐᓯᖁᓪᓗᒋᑦ ᐅᓪᓗᖓᓂᖕ ᐃᑉᐳᕈ 28, 2018, ᑲᓇᑕᒥ ᕿᑦᓵᑦᑐᑦ ᐅᓪᓗᕆᒻᒪᒍ 

ᐃᖅᑲᓇᐃᔭᕐᑏᑦ ᐋᓐᓂᕐᑐᒥᓃᑦ ᑐᖁᔪᒥᓃᓪᓘᓐᓃᑦ ᐃᖅᑲᓇᐃᔭᕐᑐᑎᑦ ᐃᖅᑲᐅᒪᔭᐅᖁᓪᓗᒋᑦ.     

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

c. ᓄᓇᓕᐸᐅᔭᒃᑯᑦ ᒐᕙᒪᖓᑕ ᐊᖏᕈᑎᒋᓯᒪᔭᖏᑦ ᐱᓪᓗᒋᑦ: ᐅᖃᐅᓯᕐᖓᐅᑏᑦ 

ᐃᓕᑕᕆᐅᔭᓯᒪᔪᑦ ᐱᖁᔭᖓ ᐊᒻᒪ ᐃᓄᐃᑦ ᐅᖃᐅᓯᖓᓂᑦ ᓴᐳᔾᔨᒍᑏᑦ ᐱᖁᔭᖓ − 

ᐅᖃᐅᓯᓕᕆᔨᒃᑯᑦ ᑲᒥᓴᓇᖓ   

 

ᓴᖅᑭᑕᐅᔪᖅ ᑐᓴᕋᑦᓴᐅᓪᓗᓂ.    

 

d. ᐊᕐᕌᒍᑕᒫᕐᓯᐅᑏᑦ ᓇᐃᓈᕐᓯᒪᔪᑦ ᐅᓂᒃᑳᖏᑦ − ᓄᓇᕗᒥ ᖃᐅᔨᓴᕐᑏᑦ   

 

ᓴᖅᑭᑕᐅᔪᖅ ᑐᓴᕋᑦᓴᐅᓪᓗᓂ.    

 

e. ᓄᓇᖃᕐᕕᒥᓂᑐᖃᕐᓂ ᐃᑦᑕᕐᓂᓴᓂᑦ ᖃᐅᔨᓴᕈᒪᔪᑦ ᐱᔪᓐᓇᐅᑎᑖᕈᒪᓂᖏᑦ − 

ᓯᕗᓕᑐᖄᓗᖏᑦ ᐃᓄᐃᑦ ᓴᓇᕐᕈᑎᒥᓂᖏᑦ ᐅᔭᕋᑦᓴᔭᐃᑦ ᐊᒻᒪ ᑎᓯᔪᑦᓴᔭᓂᓪᓗ 

ᐅᔭᖅᑭᐊᕐᕖᑦ   

  

ᐱᖁᔨᕗᖔᕈᑦ ᓈᓴᐅᑎᓕᒃ 18-155 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᑖᐱᓐ       

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ     

 



ᓄᓇᓕᐸᐅᔭᒃᑯᑦ ᑲᑎᒪᖏᑕ ᑲᑎᒪᓂᖓᑦ ᓈᓴᐅᑎᓕᒃ 11  

ᐃᑉᐳᕈ 24, 2018 

ᒪᑉᐱᒐᖅ 15 − 16ᓂ 

ᑕᐃᒫᖕ ᐃᓄᐃᑦ ᐱᖅᑯᑎᑐᖃᓕᕆᔨᖏᑕ ᐸᐸᑦᓯᔨᖏᑦ ᑐᑦᓯᕋᐅᑎᖓ ᖃᐅᔨᓴᕈᒪᒻᒪᑕ 

“ᓯᕗᓕᑐᖄᓗᖏᑕ ᐃᓄᐃᑦ ᓴᓇᕐᕈᑎᒥᓂᖏᑦ ᐅᔭᕋᑦᓴᔭᐃᑦ ᑎᓯᔪᑦᓴᔭᓂᓪᓗ ᐅᔭᖅᑭᐊᕐᕖᑦ” 

ᐊᖏᖅᑕᐅᖁᓪᓗᒍ. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

12. ᒪᑐᓯᒪᓪᓗᑎᑦ ᑲᓐᖑᓇᕐᑐᒃᑯᑦ ᑲᑎᒪᔪᑦ 

 

ᐊᑐᖅᑐᒍ ᒪᓕᒐᖅ ᐃᓚᖓ 22 (2) (a) ᓄᓇᓕᐸᐅᔭᑦ ᑕᐅᓐᑯᑦ ᕕᓕᔾᔩᓪᓗ ᐱᖁᔭᖓᑦ ᐊᒻᒪ 

ᒪᓕᒐᕋᓛᖅ 526 ᐃᓚᖓ 67 

 

1) ᖃᓄᐃᓕᖓᓕᕐᒪᖔᑕ ᒪᓕᒐᓕᕆᔨᓄᑦ ᑲᒪᒋᔭᐅᔪᑦ 

2) ᐃᖅᑲᓇᐃᔭᕐᑎᓄᑦ ᑐᕌᖓᔪᑦ 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-156 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᕈᓵᓐ 

ᐊᐃᑉᐲᔪᖅ:  ᑲᑎᒪᔨ ᒪᑦᓵᓯ  

 

ᑲᑎᒪᔩᑦ ᒪᑐᓯᒪᓪᓗᑎᑦ ᑲᓐᖑᓇᕐᑐᒃᑯᑦ ᑲᑎᒪᒋᐊᕐᑐᑦ 7:48 ᐅᓐᓄᒃᑯᑦ. 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-157 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᕈᓵᓐ 

ᐊᐃᑉᐲᔪᖅ:  ᑲᑎᒪᔨ ᒪᑦᓵᓯ 

 

ᑲᑎᒪᔩᑦ ᐅᑎᖅᑐᑦ ᑲᑎᒪᑐᐃᓐᓇᕐᑐᓄᑦ 8:43 ᐅᓐᓄᒃᑯᑦ.  

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-158 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ 

ᐊᐃᑉᐲᔪᖅ:  ᑲᑎᒪᔩ ᒪᑦᓵᓯ 

 

ᑕᐃᒫᖕ ᓯᑖᓐᑎᒃ ᐃᖅᑲᕐᑐᐃᕕᑎᒍᑦ ᑮᓇᐅᔭᕐᑖᕋᓱᐊᕈᑎᖓᑦ ᐱᔭᕇᕐᑕᐅᖁᓪᓗᒍ ᐳᐃᔾᔪᕋᕐᕕᐅᑉ 

ᒥᑦᓵᓄᑦ ᐊᑭᓕᕐᑕᐅᓪᓗᑎᑦ $50,000ᓂᖕ ᐃᓚᓗᒍ ᔩᐄᔅᑏ ᑖᒃᓰᔭᕈᑎᓄᑦ.     

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

 

 

 

 

 



ᓄᓇᓕᐸᐅᔭᒃᑯᑦ ᑲᑎᒪᖏᑕ ᑲᑎᒪᓂᖓᑦ ᓈᓴᐅᑎᓕᒃ 11  

ᐃᑉᐳᕈ 24, 2018 

ᒪᑉᐱᒐᖅ 16 − 16ᓂ 

13. ᓄᖅᑲᕐᓂᖅ 

 

ᐱᖁᔨᕗᖔᕈᑦ ᓈᓴᐅᑎᓕᒃ 18-159 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᕈᓵᓐ 

ᐊᐃᑉᐲᔪᖅ:  ᑲᑎᒪᔨ ᓇᑖᖅ 

 

ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᓂᖓᑦ ᓄᖅᑲᕐᑐᓂ 8:45 ᐅᓐᓄᒃᑯᑦ 

ᓈᒻᒪᑦᓴᖅᑐᐃᓐᓇᐅᓪᓗᑎᑦ ᑲᔪᓯᔪᖅ 

 

 

 

 

 

 

            

      ᕉᒪᐃᓐ ᓯᑏᕕᓐᓴᓐ 

                                        ᒪᐃᔭᐅᑉ ᑐᖏᓕᐊ 

 

 

 

 

        

  ᐄᒥ ᐃᐅᓪᒍᔅᒪ 

  ᐊᐅᓚᑦᓯᔨᒻᒪᕆᐅᑲᐃᓐᓇᕐᑐᖅ 

 

 

 

 

 

ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᑦ ᐅᓪᓗᖓᓂ 12 ᑕᖅᑭᖓ ᔪᓂ, 2018.  


